
Ds. Schalk Strauss

REDAKSIONEEL

Die doop: Geloofsteken
of verbondsteken?

Die vraag of die doop slegs as ’n geloofsteken, of ook as ’n verbondsteken beskou moet word, is al vir baie eeue

’n verskilpunt tussen Christene. Gelowiges uit die Baptiste-tradisie voel baie sterk daaroor dat die doop 'n

geloofsteken is wat slegs aan Christene wat hulle geloof bely (dus nie babas nie), bedien behoort te word. Daar-

teenoor staan diegene uit die gereformeerde tradisie daarby dat die doop ’n verbondsteken is wat aan gelowiges,

maar ook elkeen wat saam met hulle by die verbond ingesluit is, bedien behoort te word. ’n Goeie voorbeeld en

samevatting van beide kante se argumente, kan in die debat tussen John MacArthur en RC Sproul gevind word.!

O ns sou bladsye vol kon skryf oor al die argumente
vir of teen elkeen van hierdie benaderings. Die doel
van hierdie artikel is nie om op al hierdie argumente
in te gaan nie, maar eerder om te wys hoe ons verstaan
van die verbond tot groter insig oor hierdie saak kan
bydra. Die vraag wat dus aan die orde kom, is of die
uitdrukkings “ou verbond” en “nuwe verbond” op twee
verskillende verbonde neerkom - elk met 'n eie inhoud
en betekenis en waartussen daar geen verband is nie.
Of is dit dieselfde verbond waarvan ons n ou weergawe
(vorm) en 'n nuwe weergawe (vorm) kry, waartussen daar
'n bepaalde verband is met sekere aspekte wat voortgaan
(kontinuiteit) en ander wat verbygaan (diskontinuiteit)
om deur nuwes vervang te word?

Die onveranderlike God
Die Bybel is baie duidelik daaroor dat God onveran-
derlik is.

In Maleagi 3:6 verklaar God: Maar Ek, die HERE,
het nie verander nie. In Psalm 102:28 bely die
digter: Maar U bly dieselfde ...

Hierby sluit die Nuwe Testamentiese skrywers aan wan-
neer hulle verklaar dat daar by die Vader “geen veran-
dering of skaduwee van omkering is nie” (Jak. 1:17) en
wanneer daar oor die Here Jesus bely word dat Hy gister
en vandag en tot in ewigheid dieselfde is (vgl. Hebr. 13:8).

Op grond van hierdie vastheid en onveranderlikheid
van God se karakter, is dit geoorloof om te aanvaar dat

die ou en die nuwe verbond nie twee verskillende ver-
bonde is nie, maar eerder n ouer en nuwer weergawe
van dieselfde verbond. Dieselfde God wat in die Ou
Testament met sy volk 'n verbond gesluit het, is ook die
Een wat in die Nuwe Testament sy verbond met sy volk
voortsit. Aangesien Hy nie verander nie, kan die wese
van sy verhouding met sy volk ook nie verander nie.

Dieselfde verbond

Dit is daarom insiggewend dat iemand soos Jan Rid-
derbos,” eertydse professor in Ou Testament aan die
Teologiese Kollege in Kampen, tot die volgende gevolg-
trekking aangaande 'n teks soos Génesis 17:7 kom:

“Hier word dus eers weer nogmaals die verseke-
ring gegee dat die verbond van God met Abra-
ham en met sy nageslag sal wees, en dit word 'n
‘ewige verbond’ genoem ... die bedoeling ... word
duidelik aangetoon in die Nuwe Testament, waar
die rykdom van die Ou Testamentiese beloftes
van redding, soos met ander sake, eers daarin
volledig geopenbaar word. Daaruit blyk dit dat
hierdie onverganklike verbond nie net deel van
Abraham se vleeslike nageslag bly nie, maar
deel word van die ware Israel: diegene wat in
die voetspore van die gelowige Abraham wandel?”

Dieselfde God is die God van sowel die Ou as die Nuwe
Testament. Sy verbond is 'n ewige verbond, wat impli-
seer dat die wese daarvan ook in die Nuwe Testament

1 https://www.youtube.com/watch?v=2VzUOiNtgio

2 Aanhaling in Afrikaans vertaal deur ds. Slabbert le Cornu. Geneem uit:
Abraham: De vriend Gods (Kampen: JH Kok, 1928), 257-259.

voortduur. Indien daar 'n radikale verandering plaas-
gevind het, sou 'n mens verwag dat meer daaroor in
die Nuwe Testament gesé sal word - veral ten opsigte
van wesenlike veranderinge soos dat die teken van die
verbond voortaan slegs aan volwassenes bedien moet
word wat hul geloof in Jesus Christus bely. Tog is daar
geen eksplisiete opdrag in die Nuwe Testament dat die
bediening van die teken van die verbond aan babas
gestaak moet word nie. Wat wel duidelik is, is dat die
teken verander het.

Dieselfde vereiste’ vir redding

Dit is belangrik om daarop te let dat die vereiste vir red-
ding in beide die ou en nuwe verbond, geloof in God
se beloftes is. In die Ou Testament maak God sekere
verbondsbeloftes aan Abraham en sy nageslag. Hierdie
belofte vind sy hoogtepunt en vervulling in Jesus Chris-
tus wat beide God se kant van die verbond, sowel as die
mens se kant van die verbond nakom (vgl. Gén. 15:12-17,
waar slegs God tydens die verbondsluiting tussen die
stukke vleis deurstap). Dit kan saamgevat word in die
belofte dat Hy vir hulle 'n God sal wees (vgl. Gén.17:7).
Oor Abraham word daar dan gesé dat hy geglo het en
dat dit hom tot geregtigheid gereken is (vgl. Gén. 15:6;
Rom. 4:3; Gal. 3:6).

Een van die belangrikste argumente van voorstanders
van die doop as geloofsteken, is dat geloof in Jesus Chris-
tus se verlossingswerk, die doop moet voorafgaan. Dit
word nie ontken nie, maar dit is 'n verskraling van wat
die doop is. Indien dieselfde vereiste vir redding deur
die eeue geld (Ou en Nuwe Testament), moet dit jou laat
vra waarom God dan aanvanklik sou toegelaat dat babas
van gelowige ouers die verbondsteken kon ontvang nog
voordat hulle die verbondsbeloftes bewustelik vir hulself
deur die geloof kon toeéien (soos Abraham), maar nie
later nie? Dit is immers dieselfde verbond en daarom
geld ook dieselfde vereistes vir die verbond.

Wanneer 'n mens egter besef dat dit dieselfde God is
wat Hom aan Abraham kom verbind het met dieselfde
verbond as waarmee Hy gelowiges nét aan Hom bind,

dan ontdek jy die heerlike troos dat gelowige ouers én
hulle kinders verbind word aan die verlossingswerk van
Jesus Christus, net soos wat God dit deur al die eeue
gedoen het.

Dit lei ons tot dieselfde gevolgtrekking as RC
Sproul* (vry vertaal): “Ek glo nie dat die be-
snydenis slégs 'n teken van geloof was nie. Dit
is, dat geloof die enigste saak was wat deur die
besnydenis gesimboliseer is nie. Hoewel dit
beslis niks minder as geloof simboliseer nie,
simboliseer dit wel heelwat meer as net geloof.”

Meer as ’n geloofsteken

Dit bring ons uiteindelik terug by die vraag: Wat sim-
boliseer die tekens? Voorstanders van die geloofsdoop
gaan uit van die veronderstelling dat die besnydenis in
die Ou Testament slegs 'n teken van etnisiteit was, terwyl
die doop in die Nuwe Testament 'n teken van gelowiges
se verbintenis aan Jesus Christus is.

Hier word egter 'n belangrike waarheid misgekyk,
naamlik dat beide die doop en die besnydenis primér
verbondstekens is. Dit simboliseer dus in die eerste
plek die beloftes wat God in die verbond aan sy volk
maak. Die besnydenis simboliseer die belofte van n
bloedoffer, terwyl die doop die vervulling en die gevolg
daarvan simboliseer. Dit is nie die mens se tekens aan
God nie, maar sy tekens aan ons. Dit is nie in die eerste
plek 'n teken van my verbintenis aan Jesus Christus nie
(hoewel 66k dit), maar van God se beloftes aan my. Dit
is bedoel om meer te sé as net dat ék in Jesus Christus
se verlossingswerk glo. Dit bevestig die egtheid van God
se beloftes en sy getrouheid in die vervulling daarvan.
Daarom is die doop vir gelowiges n troos - 'n troos wat
nie van my geloof athanklik is nie, maar van God se ge-
trouheid om sy verbondsbeloftes uit te voer. @

3 Geloof is 'n gawe van God en nie 'n menslike prestasie nie. God gee dit wat
Hy vereis en daarom het Hy die reg om dit “terug” te eis (vgl. Efés. 2:8).

4 https://bit.ly/3BV6IQU

Inskrywing 2022 - Elektronies: Om elekironies op Die Boodskapper in te teken, stuur 'n e-pos na
boodskapper@apk.co.za en ontvang die nuutste uitgawe interaktief en in volkleur teen R150 per jaar.
Lees vorige uitgawes van Die Boodskapper aanlyn by: www.apk.co.za/tydskrifte/

Stuur 'n e-pos na boodskapper@apk.co.za om in Die Boodskapper te adverteer.

@ ONTVANG DIE WOORD

Die doop is 'n bewys van die
waarheid van God se beloftes

Ds. Schalk Strauss

Skriflesing: Gén. 18:1-15 « Sang: Ges. 364:1, 3

Sukkelende vertroue
By die terpentynbome van Mamre verskyn die HERE aan
Abraham en herhaal sy belofte:

Ek sal oor 'n jaar sekerlik weer na jou kom - dan
sal jou vrou Sara ’n seun hé (Gén. 18:10).

Dit is nie die eerste keer dat God aan Abraham die belof-
te van 'n nageslag maak nie. Reeds in Génesis 12:2 lees
ons dat God aan Abraham 'n groot nageslag beloof en
in die volgende hoofstukke word hierdie belofte telkens
herhaal. God het selfs met Abraham 'n verbond gesluit
en aan hom die besnydenis as teken gegee om te bevestig
dat Hy ernstig oor sy beloftes is (vgl. Gén. 15). Abraham
het egter gesukkel om God te glo. In Génesis 17:18 lees
ons dat hy ook, net soos sy vrou Sara, in sy hart oor God
se belofte van 'n eie kind, gelag het.

Tydens die besoek van hierdie drie manne, waarvan een
God self was (vgl. Gén. 18:1-19), word Sara se ongeloof
beklemtoon. Wanneer die HERE aankondig dat sy oor 'n
jaar aan 'n seun geboorte sal skenk, lag sy in haar bin-
neste (v. 12). Was hierdie man nou besig om met haar
die gek te skeer? Weet hy nie hoe oud sy en Abraham
al is nie? Weet hy nie dat dit nie meer met haar volgens
die reél van die vroue gegaan het nie? (v. 11). Dit is tog
fisies onmoontlik!

Was ons in Abraham en Sara se skoene, sou ons dalk
presies dieselfde gereageer het. Menslike perspektief sluk
soms moeilik aan beloftes wat bonatuurlike optrede in-
sluit. En net soos ons, lyk dit asof Abraham en Sara die
waarheid van God se belofte athanklik gemaak het van
hierdie einste perspektief en daarom het hulle gesukkel

om God se belofte te glo. Dit was net té ongelooflik en
té onmoontlik!

Ons assosieer maklik met Abraham en Sara se ongeloof,
want ons beleef dit daagliks. Selfs gelowiges sukkel soms
om te aanvaar dat God se beloftes werklik waar is, omdat
ons steeds geneig is om vanuit 'n menslike perspektief
daarna te kyk. Ons glo byvoorbeeld dat God vir ons
reén sal stuur, maar ons dink nie dit gaan more wees
nie, want die weervoorspelling praat mos wetenskap-
lik! Ons glo God kan ons geliefdes gesond maak, maar
nou sé die dokter dit is terminaal en daaraan kan daar,
menslikerwys, niks gedoen word nie.

Dit is waarom dit ook soms vir ons so moeilik is om God
se beloftes ten opsigte van ons geestelike lewe te glo. Dit
is moeilik vir ons om te aanvaar dat God dinge kan doen
en beloof sonder dat ons 'n aandeel daarin het, want ons
wil so graag die waarheid van God se beloftes athanklik
van menslike uitvoerbaarheid maak. As dit vir ons te
goed is om waar te wees, dan sukkel ons om dit te glo.

Is dit nie die rede waarom so baie mense skop teen iets
soos die doop van klein kindertjies nie? Hulle eerste be-
swaar is gewoonlik: Hierdie kindjie verstaan nog niks nie;
hy of sy kan nog nie eens glo nie! Tydens die doop maak
God juis n belofte aan ons kinders: Ek belowe jou dat die
bloed van my Seun ook jou sondes kan afwas soos wat
water jou uiterlik skoon was. As kindertjies hierdie belofte
eers moet glo vir dit om waar te wees, beteken dit mos
dat ons die waarheid van God se beloftes van ons mens-
like perspektief athanklik maak! God se beloftes aan ons
is waar, ongeag of ons dit glo of nie, want die sekerheid
daarvan is nie geleé daarin of dit vir ons geloofwaardig




klink nie, maar in die karakter van God: Wie Hy is en
wat Hy doen. Hy is die lewende en almagtige God by wie
niks onmoontlik is nie; sy woord is die waarheid (Joh.
17:17); Ek werk, en wie kan dit keer? (Jes. 43:13).

God se karakter waarborg sy beloftes

As Hy wou, kon God sekerlik anders op Abraham en
Sara se ongeloof gereageer het. Wie is hulle dan om te
besluit of sy beloftes waar is of nie? Wie is ons om sy
beloftes te betwyfel? Maar Hy wys juis dat Hy 'n gena-
dige en geduldige God is — geduldig met ons swakhede
en kleingeloof. Hy besluit om Abraham en Sara self te
besoek en persoonlik sy belofte oor te dra.

Wanneer Abraham en Sara in hul binneste oor hierdie
“ongelooflike” belofte lag, verander God nie sy belofte
nie. Hy laat dit nie vir hulle meer geloofwaardig klink,
sodat hulle dit “makliker” kan glo nie. Hy onttrek ook
nie sy belofte nie. Vers 14 maak dit baie duidelik dat God
se belofte nie athanklik van ons menslike perspektief is
om geloofwaardig te wees nie:

Sou iets vir die HERE te wonderbaar wees?

As bewys van die geloofwaardigheid van die belofte,
koppel God dit aan 'n baken binne die menslike ver-
wysingsraamwerk: ... oor n jaar ...

Abraham en Sara het tydens hierdie besoek maar al
te goed besef dat daar werklik niks is wat vir God on-
moontlik is nie. Hulle het iets van sy karakter leer ken
net uit dit wat hierdie Man vir hulle gesé het. Hy vra
byvoorbeeld in vers 9 vir Abraham: Waar is Sara, u vrou?
terwyl Abraham nie eens iets oor haar gesé het of haar
aan hulle voorgestel het nie. Hy weet Sara het gelag ter-
wyl Hy dit nie eens gesien of gehoor het nie. As Hy dit
kon weet, dan kan Hy sekerlik ook hierdie ongelooflike
belofte van Hom bewaarheid. Met die geboorte van Isak,
het hierdie belofte in vervulling gegaan.

Deur die eeue sou God nog baie beloftes aan sy kinders
maak - die grootste aangaande 'n Verlosser wat sou
kom om mense van hul sondes te red. Sy geboorte sou
selfs meer ongelooflik as die geboorte van Isak wees.
Isak is gebore uit ouers wat menslik gesproke te oud
was om nog kinders te hé. Jesus Christus is gebore uit
'n maagd - swanger deur die Heilige Gees — wetenskap-
lik onmoontlik. Ten spyte van mense se ongeloof, het
God sy beloftes waar gemaak, want sy karakter het nog
nooit verander nie.

In 2 Korinthiérs 1:20 lees ons:

Want hoeveel beloftes van God daar ook mag wees,
in Hom is hulle ja en in Hom amen, tot heerlik-
heid van God deur ons.

Jesus Christus is vir ons die hoogste bewys van God se
karaktervastheid en die waarheid van sy beloftes, want
Hy is die diepste vervulling van al God se beloftes. Hy
is die bewys dat die onmoontlike by God moontlik is;
dat God doen wat Hy sé; dat sy woord waar is ongeag of
ons dit glo of nie en dat ons daarom elke ander belofte
wat Hy aangaande ons maak, met sekerheid, van harte,
kan glo.

Wanneer klein kindjies ten doop gebring word, belowe
God dat daar ook vir daardie kindjie vergifnis van
sonde deur die bloed van Jesus Christus is. Of hulle dit
glo of nie, dit is waar, want by God is die onmoontlike
moontlik. Dit is moontlik vir Hom om hierdie belofte
te maak, want in Jesus Christus is hierdie belofte van
God ook vir daardie kindjie ja en amen - dit staan vas.

Vertrou God se beloftes

Die eerste mense wat die verhaal van Abraham en Sara
sou hoor, was die Israeliete wat besig was om deur die
woestyn te trek op pad na die Beloofde Land. Ons weet
hoe moedeloos hulle met tye geword het en hoe wankel-
baar hul vertroue in God en sy beloftes soms was. God
het egter juis hierdie geskiedenis laat opteken, sodat die
Israeliete daardeur gemotiveer kon word. Hy wou hul
vertroue in Hom en in sy beloftes versterk.

Dit is wat God ook in die sakrament van die doop vir
elkeen van ons wil doen. Hy wil ons geloof versterk
sodat ons ’n vaste vertroue kan hé in die waarheid van
sy beloftes. Deur Jesus Christus en deur die doop kom
herinner God ons opnuut dat ons nie in die waarheid
van sy beloftes hoef te twyfel nie. Jesus Christus is die
bewys dat al God se beloftes aan ons waar is, al dink ons
soms te klein oor Hom.

Toe Martin Luther geworstel het met die vraag of sy
sondes werklik vergewe is; toe hy gevoel het dit is on-
moontlik vir God om sy sondes te vergeef, het hy juis
vasgehou aan die onwankelbare belofte van God met sy
uitroep: “Ek is gedoop!” Hy het 'n belofte gehad dat daar
ook vir sy sondes afwassing is. Hy kon daaraan vashou,
al het hy getwyfel, want hy het geweet sy twyfel bepaal
nie die waarheid van God se beloftes nie.

HOOFARTIKEL

Oor Luther se bekende woorde:
Ek is gedoop!

Alwyn Swanepoel'

Martin Luther het geweet wat dit is om te worstel met moeilike omstandighede, sy eie gemoed en die duiwels

wat hom aankla. Toe hy by geleentheid in aanvegting was, het hy volgens oorlewering met kryt op sy houtbank

uitgekrap: Ek is gedoop! (Bapizatus sum! Duits: Ich bin getauft!). Die vraag word egter dikwels gevra: Maar

het Luther nie hiermee juis teen sy belydenis ingegaan dat Christus alleen ons red en dat dit slegs deur die

geloof gebeur nie? Waarom skielik na die menslike handeling van die doop verwys? Luther sou antwoord dat

dit daarom so belangrik is, dat ons beter sal waardeer wat die doop beteken en bekragtig.

Luther het die doop as die kosbaarste juweel van die
Christen beskryf. Een van die redes was dat die teken
van die doop op 'n baie kragtige wyse die Betekende, Je-
sus Christus en sy verlossing, aan die orde gestel het. In
hierdie artikel word gepoog om iets van hierdie kragtige
verwantskap duideliker te maak, asook die teenreaksies
wat daarop gebring is. Die doel is natuurlik ook om
ons te help om die kosbaarheid van ons eie doop weer
helder voor ons geestesoé te bring.

Die doop as evangelie: buite ons, vir ons

Vir Luther was die doop die besondere uitdrukking
van die belydenis dat ons slegs deur die geloof in Jesus
Christus gered word en nie uit die werke van die wet nie
(vgl. Gal. 2:16). Ons sien dit duideliker in wanneer ons
in ag neem dat Luther die evangelie juis beter begryp
het aan die hand van die sakramente. Daar is teoloé wat
daarop wys dat die Luther wat die 95 Stellings opgestel
het, nog nie die volwasse Luther was wat ons leer ken
het nie. In die 95 Stellings klink dit nog baie of Luther
die klem so sterk op boetedoening laat val, dat dit meer-
male klink of jy gered word as jy besef en erken dat jy
doemwaardig is.

Rondom 1518-1519 lyk dit of Luther se insig in die evan-
gelie verder verdiep en dit gebeur omdat hy noodwen-
dig verder moes nadink oor die ware betekenis van
die sakramente toe hy die aflaatstelsel kritiseer. Deur
hierdie nadenke kry Luther toe ook groter insig in die
evangelie. Die rede is dat die sakramente, die doop en

die nagmaal, uiterlike tekens is wat jou aandag weg van
jouself af neem na dit wat God doen en wat van buite
jouself af kom. Deur die geloof ontvang ons dan ook
innerlik dit wat uiterlik deur die tekens aangedui word
- die reiniging en voeding in Jesus Christus self. Op
hierdie wyse het Luther se nadenke oor die sakramente
hom gehelp om te besef dat 'n mens weg van jouself af
moet kyk na die konkrete beloftes van God wat in Jesus
Christus vir ons 'n realiteit geword het.

Op hierdie wyse word dit ook duideliker dat die belof-
tes van God in die evangelie, net soos die sakramente,
basies dieselfde struktuur vertoon. Die beloftes en die
sakramente kom van buite onsself (Latyn: extra nos),
maar word tog ons deel omdat dit tot ons gerig word en
ons dan deur die geloof daaraan deel kry deur die werk
van die Heilige Gees. Anders gestel:

Dit wat in die beloftes en die tekens vervat is,
is buite ons, maar kom wel uit genade tot ons
en oor ons en dan gebeur iets wonderbaarlik
deur die werk van die Heilige Gees: Die inhoud
van die belofte en die tekens, Jesus Christus
self, word deur die geloof ook werklik ons deel.

Dit is op hierdie wyse dat Luther die doop kon waardeer
as part en deel ('n wesenlike deel) van die goeie nuus
van die evangelie. En natuurlik is daar dan die bekende




beswaar van die Wederdopers teenoor Luther en wat
vandag nog telkens geopper word: Maar 'n babatjie kan
tog nie glo nie. Hierdie opmerking sou egter net olie op
Luther se vuur gooi.

Die doop as God se handeling: van Bo af, nie van
onder af nie

Die Wederdopers, ook genoem die Anabaptiste (ana
beteken “weer”), was van mening dat Luther nie ver
genoeg gegaan het met sy reformasie nie. Hulle het
reeds sedert die vroeé¢ 1520’s rondom Ziirich ontstaan
in huise en Bybelstudies en het mekaar begin doop,
omdat hulle oortuig was dat die Nuwe Testament dit
so beveel. Hulle was ook oortuig dat hulle nie werklik
wederdopers was nie, aangesien die babadoop nie in hul
oé die naam doop werd was nie. Hulle het daarom ook
die hele Christendom verwerp en as verdag beskou. Dit
is nie moeilik om die verband raak te sien tussen hierdie
mense en die mense wat mekaar vandag nog by huise
in hul swembaddens doop en die gevestigde kerk met
sy institusionalisering as deel van die probleem sien
nie. Hierdie oortuiging (wat natuurlik ook vandag nog
onder baie dierbare gelowiges voorkom) is van mening
dat daar net getrou by die Bybel gehou word en dat dit
dan konsekwenter verder geneem moet word as Luther.
Daarom is dit vandag steeds belangrik dat ons fyn sal
luister na Luther se reaksie op hierdie sentimente.

Luther het geantwoord dat kinders minder skynheilig as
grootmense is en dat ons in elk geval nie te veel vertroue
in grootmense se geloofsbelydenis en keuses om Christus
te volg, moet plaas nie. Hy het ook die babas van gelowi-
ges wat ten doop gebring word, vergelyk met Johannes die
Doper wat reeds in sy moeder, Elisabet, se moederskoot
opgespring het toe Christus in Maria naby hom gekom
het (vgl. Lk. 1:41). Luther het ook daarop gewys dat ons
nie by die doop op onsself moet fokus nie, maar eerder
op Christus se opdrag om die nasies sy dissipels te maak
en te doop (vgl. Mt. 28:18-20). En dan antwoord Luther
verder met 'n baie belangrike punt wat vandag nog so
maklik in 'n samelewing vol subjektivisme en individu-
alisme uit die oog verloor word. Hy wys daarop dat die
doop nie op geloof gebaseer behoort te wees nie, maar
eerder dat die geloof op die doop gebaseer moet wees. In
hierdie verband het Luther op iets baie belangrik gewys.
Hy wou die fokus van die geloof op Christus behou, eer-
der as geloof (vertroue) in ons eie geloof.

Volgens Luther moet die fokus eerder val op die woor-
de van die bedienaar wat in die Naam van die Vader,

Seun, en Heilige Gees doop. Wanneer die doop egter
in kerklike kringe eers volg op ons geloof, gebeur dit so
maklik dat die vastheid, of dan sogenaamde vastheid
van die geloof van die gelowige, in die sentrum staan.
Dan is die vraag:

Wat gebeur wanneer die gevoel van seker-
heid weg is en die geloofsvlammetjie dalk laag
brand? Dan maar weer en weer doop tot ons
seker is dat ons dit nou uiteindelik regtig eg
en vas en seker bedoel het?

Luther, wat geweet het wat dit is om met wanhoop in
jou eie donker hart rond te grawe, se o€ was baie oop
vir hierdie gevaar. En ons moet mekaar steeds telkens
vermaan om nie geloof in 6ns geloof te hé nie. Ditis 'n
resep vir duisternis. Dit verteenwoordig 'n werkswyse
wat met ‘n omweg weereens iets in onsself soek. Die
troos 1é egter nie in ons geloof nie, maar in Christus. Die
geringste geloofsaanraking aan Hom, wat in elk geval
die werk van die Heilige Gees is, gee die volle Christus
met al sy weldade aan ons (vgl. Mt. 9:20-22).

Vir Luther was dit baie belangrik om jou Christelike
identiteit te baseer op dit wat God doen - van Bo af. Dit
is wat die doop uitbeeld en bekragtig. Daarom gaan
Christelike identiteit vir hom ook nie oor jou eie keuse
om van onder af op jou eie te glo nie. In sy geskrif oor
die herdoop waarsku hy daarom pertinent daarteen om
geloof in jou geloof te hé. Luther was van mening dat
iemand wat nie buite die kerk was nie, en dan eers na
geloof hulself wou laat doop, in die gevaar was om op
hul geloof te vertrou en juis so die ware geloof te on-
dermyn. Want dan word dit so maklik as 'n tipe goeie
werk voorgehou wat jy moet doen. Dit maak dus n
groot verskil wanneer ons die doop as van Bo na onder
verstaan, eerder as iets wat van onder af na Bo reik.

Die doop as objektiewe troos: ingelyf en toegesé

Vir Luther was hierdie daad van God in die sentrum
so kragtig dat hy die doop selfs op grond van gedeeltes
soos Handelinge 22:16 en Titus 3:5 letterlik verstaan het
as die afwassing van ons sondes. Hy kon daarom in sy
bekende doopboekie wat ingebind is by sy kleiner kate-
gismus, die doop s6 beskryf: “God het u deur die water
en die Heilige Gees wederbaar en al u sondes vergewe.”

1 Dekaan: Fakulteit Lettere en Wysbegeerte by die AP Akademie.

Gereformeerdes het egter nie volledig hierdie weg op-
gegaan nie. Hoewel daar ook in die Nederlandse Ge-
loofsbelydenis (art. 34) en die Heidelbergse Kategismus
(So. 26, 27) 'n noue verband tussen die doop en weder-
geboorte gelé word, is dit nie so direk soos by Luther
nie. Op grond van gedeeltes soos Galasiérs 3:26, 27 en
Kolossense 2:12 en Efésiérs 5:25, was gereformeerdes
van mening dat die verband tussen wedergeboorte en
Woord en geloof en verbond, tog ook in samehang
met mekaar waardeer moet word. Daarom word die
mening gehuldig dat God voor, tydens of na die doop,
die wedergeboorte kan skenk soos dit Hom behaag,
hoewel dit ook altyd weer in verband met die doop
gebring moet word (vgl. weer bogenoemde artikels uit
ons belydenisskrifte asook die Westminster Geloofsbe-
lydenis 28.7). Gereformeerde gelowiges fokus in hierdie
verband sterker op die verbond en waardeer die doop as
teken van insluiting in die nuwe verbond op dieselfde
wyse as die besnydenis as teken en seél van die ou ver-
bond. Die verskil is nou dat die bloedige teken van die
besnydenis in Christus vervul is en in die plek daarvan
het die onbloedige teken en seél van die doop gekom.

Op hierdie wyse is gereformeerdes van mening
dat hulle tog ook ’n belangrike onderskeid hand-
haaf tussen dit wat aangebied word en dit wat
ontvang word, tussen dit wat toegesé word in
die doop en dit wat deur die krag van die Heilige
Gees toegeéien word.

Dit beteken nie dat gereformeerdes nie hul eie slagysters
hieroor gehad het en steeds het nie. Steeds kan die klem
6f sterker op die objektiewe feit van God se werklike
beloftes in die doop, 6f sterker op die subjektiewe ge-
loofstoeéiening geplaas word. Die onverkwiklike stryde
hieroor is bewys daarvan dat ons maar dikwels neig om
in 'n soort objektivisme of subjektivisme op te gaan. Juis
daarom moet ons maar telkens weer leer om te waardeer
dat die doop ons enersyds rig op God se genadeverbond
wat eensydig van Bo en van buite ons af tot ons kom om

ons te anker in Christus, maar dat dit in sy uitwerking
ons ook roep om in 'n tweesydige verhouding met Hom
deur die krag van sy Gees te leef.

Ten slotte: “Ek is gedoop!”

Die vraag wat ons ten slotte hier moet vra, is of gerefor-
meerdes ook, gegewe bepaalde verskille met Luther, hul
troos mag soek in die feit dat hulle gedoop is. Hierop
is die antwoord ’n hartlike ja! Indien genoemde drie
beklemtonings in ag geneem word, is dit duidelik dat
gereformeerdes wat die eerste twee sake betref, dit met
Luther eens is en selfs by die derde punt dit gedeeltelik
eens is. Die doop as teken en as seél van die verbond is
nie maar bloot 'n algemene stelling van wat God deur
Christus doen nie. Dit is 'n konkrete inlywing en toeseg-
ging dat God ons God en Vader in Christus is en dat ons
ingelyf is in die Christelike kerk wat uit God se beloftes
leef. Weliswaar moet ons soos die Israeliete in die ou
verbond daarteen waak om nie God se beloftes te minag
en oppervlakkig daarmee om te gaan nie. Maar dit sluit
ook in dat ons net so sterk daaraan moet vashou om nie
oppervlakkig met God se konkrete toesegginge in die
doop om te gaan nie. Daar is iets objektief wat met ons
gebeur het by ons doop en wat ons aandag rig op Hom
wat van Bo en van buite af tot ons redding gekom het.

Om hierdie besef te versterk, is dit belangrik dat die leraar
en ouderlinge groter aandag gee aan die gebed net voor-
dat die doophandeling uitgevoer word. Die gemeente
kan gerus maar almal staan by hierdie gebed en daar
kan aan die gemeente verduidelik word waarom hierdie
gebed eintlik 'n epiklese, 'n aanroep van God is, om deur
sy Gees kragtige dinge in en deur die doophandeling te
volvoer en te bevestig. Dit behoort die gemeente ook te
help om die kosbaarheid van die doop te koester. Dit
bevestig ook dat ons, net soos Luther, kan vashou aan
ons doop as die storms kom en die duiwels ons aanval.
Ja, jy kan gerus maar in aanvegting ook uitroep dat jy
gedoop is. Die doopteken wat op jou voorhoof is, is nie
bloot 'n algemene teken nie. Dit was en is 'n persoonlike
beseéling dat God jou waaragtig in Christus en deur sy
Gees gemerk het en oproep om sy eiendom te wees. @

Gemeentenuus - ons wil graag van u hoor!

Stuur asseblief alle gemeentenuus in Microsoft Word-formaat aan ons. Nuusbrokkies moet nie langer
as 300 woorde wees nie en ook nie ouer as ses maande nie. Ons wil graag foto’s saam met u berig
plaas. Stuur dit asseblief apart aan en nie as deel van die Word-dokument nie. Ons benodig die
oorspronklike, hoé resolusie foto’s. Stuur u gemeentenuus na boodskapper@apk.co.za vir plasing.

BYBELWOORDBLOK: JOHANNES DIE DOPER, DIE WEGBEREIDER

Jesus se laaste opdrag aan
sy dissipels (Mt. 28:19):

en die Heilige
Gees.”

DWARS:

10.
12.
14.
16.
17.
20.
22.
23.

25.
28.

29.
31.
35.
37.
38.

Krygsmanne (Lk. 3:14)

Om te verorden (Mt. 28:19)

Dui op medemenslikheid (Lk. 3:11)

Hy skryf oor die wegbereider (Lk. 3:4)
Uiterlike teken van die doop (Lk. 3:16)
Dui op Johannes se bediening (Lk. 3:4)
Genoeé neem met iets (Lk. 3:14)
Voorsitter van hoépriesterraad (Lk. 3:2)
Seun van Herodes die Grote (Lk. 3:1)
Dui op die totale mensheid (Mt. 28:19)
Berggebied noordoos van die
Hermonberg (Lk. 3:1)

Sinspeel op die Fariseérs (Lk. 3:7)
Uiteinde van bome met slegte vrugte
(Lk. 3:9)

Volgelinge van Jesus (Mt. 28:19)
Christelike rituele handeling (Mt. 28:19)
Hoépriester (Lk. 3:2)

Dui op die gelowiges (Lk. 3:17)

Om iets werd te wees (Lk. 3:16)

I I ... |

39. God se dienaar (Lk. 3:4)

40. Areas van bestemming (Lk. 3:5)

41. Sinspeel op Christus se verbranding van
die sonde (Lk. 3:16)

AF:

1. Om mense te waarsku oor Christus se

koms (Lk. 3:4)

Christus rig Hom tot God (Lk. 3:21)

Loon wat soldate ontvang (Lk. 3:14)

Vallei (Lk. 3:5)

Belastinggaarders in diens van die

Romeinse Ryk (Lk. 3:12)

Hoogste titel van 'n vors (Lk. 3:1)

Rigtingveranderings in pad (Lk. 3:5)

8. Dui op dringendheid tot bekering
(Lk. 3:9)

11. Om bekend te maak (Lk. 3:3)

13. Gebied noordoos van Galiléa (Lk. 3:1)

14. Langsteelhoutgraaf wat koring en kaf
van mekaar skei (Lk. 3:17)

15.
18.
19.
21.
22.
23.
24.

26.
27.

30.
32.
33.

34.
. Sinspeel op die ‘hemelse woning”

37.

Gebied suid van Damaskus (Lk. 3:1)
Dui op alle mense (Lk. 3:6)

Dui op goeie gevolge (Lk. 3:8)

Goeie boodskap van vergifnis (Lk 3:18)
Geeneen (Lk. 3:14)

Voorvader van die Jode (Lk. 3:8)

God kan daaruit kinders verwek vir
Abraham (Lk. 3:8)

Onderrig en vermaning (Mt. 28:19)
Eerste Persoon van die Drie-Eenheid
(Mt 28:19)

Ongelyk, oneffe (Lk. 3:5)
Streek/gebied van die Jordaan (Lk. 3:3)
Roetes wat reguit gemaak moet word
(Lk. 3:4)

Groot groep hoorders (Lk. 3:7)

(Lk. 3:17)

Qesreste wat verbrand sal word in n
ewige vuur (Lk. 3:17)

Q ONS GESELS MET ...

Waarom ek my siening oor die
doop verander het'

Jaco de Beer?

Wanneer het jy vrae oor die doop begin vra?

Alles het in Mei 2010 begin toe die Here my uit genade
alleen gered het. Na my bekering wou ek weet waaruit
die ware Christelike geloof bestaan aangesien daar net
een God is en net een waarheid kan wees.

Hoe het jou kerkpad na jou bekering verloop?

In my soeke het die Here my gelei na die gereformeer-
de leer waar ek vir die eerste keer werklik die evangelie
verstaan het: redding deur genade alleen, deur geloof
alleen, in Christus alleen. In 2012 word ek lidmaat van
'n gereformeerde Baptiste kerk, omdat ek oortuig was
dat slegs hulle wat hul geloof kan bely, gedoop mag
word. Ek was op daardie stadium gereformeerd in my
soteriologie’ maar het nog nie 'n goeie begrip van ver-
bondsteologie* gehad nie.

Hoe het jy die verband tussen die verbondge-
meenskap en die doop verstaan?
Ek was oortuig dat slegs hulle wat wedergebore is volgens
God se uitverkiesende genade, deel van die verbondsge-
meenskap is en nie hul kinders nie. Slegs hulle wat tot
geloof kom en gedoop is, mag lidmate van dié kerk wees.

Hoe het jou verstaan aangaande verbondsteo-

logie gegroei?
In 2013 het ek teologie begin studeer. Ek het in die Skrif
begin raaksien dat God nog altyd net een volk gehad het
— die Israel van God - en dat die Nuwe Testamentiese
kerk niks anders is as Israel wat tot die ware verstaan
van God se beloftes aan hulle gekom het nie. Wat vir
my begin uitstaan het, was die eenheid in die Skrif
tussen die Ou en Nuwe Testament, tussen Israel en die
kerk. God het nog altyd net een volk gehad onder die
heerkappy van Koning Jesus. Hierdie is die belangrike
verbondsbeginsel wat die sleutel is tot verbondsteologie
en verbondsdoop.

Hoe het jou besef dat die gesin die kleinste vorm

5 van kerk en die boublok van die verbondsgemeen-
skap is, jou anders laat dink oor die plek van kinders
in die kerk en verbond?
God is die Verbondsgod en die verbond is die sentrale
manier hoe Hy Homself aan sy volk openbaar het. Ek
het gesien dat Adam en Eva die eerste kerk en verbonds-
gemeenskap was. Vanuit hulle het die ewige verbond
deur die Skrif uitgespeel: deur Noag, Moses, Abraham,
Dawid tot in die Nuwe Testamentiese kerk onder die
Here Jesus. Ek was oortuig dat die kinders van gelowiges
ingesluit is in die verbond onder die federale hoofskap
van die ouers, maar ek het geglo dat slegs gelowiges in
die sakramente mag deel (vgl. Rom. 6:1-10; Kol. 2:11-12;
Mk. 16:16; Mt. 28:18-19).

Tog was jy steeds in ’n stryd gewikkel oor die

“uitsluiting” van kinders uit die verbond?
Daar was meer vrae as antwoorde: Wanneer het God sy
gedagtes oor gelowiges en hul kinders verander? Waar
het God in die Nuwe Testament gesé dat die kinders
van gelowiges uitgesluit moet word? Was die aard van
die genadeverbond en redding dan anders in die Ou
Testament, toe God gelowiges se kinders ingesluit het?
Wat gebeur met die Abrahamsbelofte in die Nuwe Testa-
ment en hoe word dit toegepas: Ek sal my verbond oprig
tussen My en jou en jou nageslag nd jou in hulle geslagte
as n ewige verbond, om vir jou 'n God te wees en vir jou
nageslag nd jou (Gen. 17.7).

Wat is die teken van die verbond in die Nuwe Testament,
aangesien 'n verbond ’n fisiese teken het? Soos ek die
Bybel begin bestudeer het, het ek gesien dat God na
die kinders van gelowiges as sy kinders verwys. Dawid
getuig (vgl. Ps. 22:10) dat hy aan God behoort van die
moederskoot af en Maleagi (vgl. 2:15) vertel van God se
plan deur die huwelik om 'n goddelike nageslag te hé.




Deurlopend getuig die Bybel van God se belofte om 'n
God te wees vir gelowiges én hul kinders.

Is dieselfde verbondsgedagtes ook in die Nuwe

Testament en hoe word dit toegepas?
Die Here Jesus het die kinders van gelowiges as deel van
die koninkryk beskou (vgl. Mt. 19:13-15). Dit beteken
nie kinders word outomaties gered, omdat hulle in 'n
gelowige huis gebore word nie, maar Hy reken hulle in
as Hy van die koninkryk praat. Petrus het dieselfde op
Pinksterdag gesé: Want die belofte kom julle toe en julle
kinders ... (Hand. 2:39). Dit is dieselfde verbondstaal
as in Génesis 17. Die Jode met hul Ou Testamentiese
verbondsagtergrond, wat daardie dag na Petrus geluister
het, het presies geweet wat Petrus bedoel. Hiermee wys
Petrus dat die verbondsbeginsels in die Nuwe Testament
nie verander het nie, net die teken.

Selfs die gesinsdoop in Handelinge 16:31 getuig van
dieselfde verbondsbeginsels as in die Ou Testament: ...
jy en jou huisgesin. Alhoewel die gesinsdoop nie duidelik
maak of daar babas teenwoordig was nie, bevestig dit
die patroon tussen die Ou en Nuwe Testament. Die ver-
bondsbeginsels van die Ou Testament het nie verander
nie. Daar is 'n reguit lyn tussen die Testamente wat die
kinders van gelowiges betref.

Hoe verduidelik jy die verband tussen die besny-

denis as verbondsteken van die Ou Testament
en die kinderdoop as verbondsteken van die Nuwe
Testament?
Die kruis staan in die middel van die lyn met die be-
snydenis wat vorentoe wys en die doop wat terugwys.
Die besnydenis was simbool van Jesus Christus wat
afgesny sou word en deur sy bloed vergifnis sou bring.
Die water van die doop is simbool van die afwassing van
sonde en die nuwe lewe wat Jesus Christus skenk. Beide
was/is 'n getuienis van die evangelie; 'n verbondsteken
van God aan sy volk. Gelowiges én hul kinders het die
merkteken van God se verbond gedra wat 'n getuienis
van sy genadeboodskap aan hulle is.

Waarom het die waarskuwingstekste in die brief

aan die Hebreérs en ander Skrifgedeeltes, vanuit
die verbondsbeskouing, vir jou meer sin begin maak?
Hebreérs 10:29 kan slegs sin maak vir mense wat in die
verbond gebore is en dan die genade van die verbond
verwerp. Hierin kan ons sien hoe die bloed van Christus,
soos Paulus in 1 Korinthiérs 7:14 verduidelik, kinders
van gelowiges heilig (afsonder). Die beeld wat hieruit

duidelik word is dat daar twee groepe mense is: dié
wat van buite deur geloof deel van die verbond word
(heidene) en di¢ wat uittree deur ongeloof (kinders van
gelowiges). Handelinge 2:39 bevestig die beeld. Daar
is twee groepe in hierdie vers: julle ... en julle kinders
(Jode) binne die verbond; ... en almal wat daar ver is, ...
(heidene) wat die Vader van buite deel van die verbond
sal maak. Baptiste sien die vers anders deurdat hulle die
klem op die laaste gedeelte van die teks plaas: ... die wat
die Here onse God na Hom sal roep.

Hoebeinvloed bogenoemde interpretasie Bap-
1 Otiste se siening oor die aard van die verbond?
Gereformeerde Baptiste sien die verbondsgemeenskap
as net een sirkel - sigbare en onsigbare kerk is gelyk -
bestaande uit slegs wedergeborenes. Hulle erken dat die
Ou Testamentiese verbondsgemeenskap uit gelowiges
en ongelowiges bestaan, maar meen dat dit in die Nuwe
Testament verander het. Die nuwe verbond sou net uit
wedergeborenes bestaan. Dit maak egter nie sin in die
lig van wat die Here Jesus geleer het oor die aard van
die kerk in die Nuwe Testament nie: koring en onkruid
groei saam (vgl. Mt. 13:24-43). Die waarskuwingstekste
in Hebreérs het die prentjie bevestig, aangesien ons nie
glo dat mense hul redding kan verloor nie. Dit sou eerder
'n geval wees van dié wat in die verbond was (koring
en kaf) en later hulle ware kleure deur ongeloof begin
wys. Dit het duidelik geword dat die verbondsgemeen-
skap uit gelowiges en ongelowiges bestaan, soos in die
Ou Testament.

Uiteindelik het jy tot die punt gekom: “My
1 1 kinders is verbondskinders wat die verbonds-
teken moet ontvang.”
Die lyn van die verbond tussen die Ou en Nuwe Testa-
ment is ononderbroke en die doop het die besnydenis
as verbondsteken vervang (vgl. Kol. 2:11-12). Dit was
n groot troos om te weet waar my kinders in God se
verlossingsplan staan. Dit het my baie hoop gegee vir
die redding van my kinders, omdat God reeds genade
aan hulle bewys het. Waarom sou God ons die opdrag
gee om te trou en kinders in die wéreld te bring, sonder
enige hoop vir hul redding en hul toekoms? Dit was 'n
wonderlike getuienis van God se onverdiende genade.©

[any

https://bit.ly/3dsCnjq

2 Jaco studeer tans teologie en werk ook voltyds by 'n
telekommunikasiemaatskappy.

3 Die leer van die verlossing omtrent Christus as Saligmaker.

4 Die leer van die verbond waarvolgens die Here God uit vrye genade vir
Hom ’n volk uitverkies met wie Hy in gemeenskap leef en van wie Hy
verwag om Hom in gehoorsaamheid te dien.

Teken en saak ... en geloof!

Dr. Erik van Alten!

Die Here het aan sy kinders die waarheid gegee. In 'n wéreld wat die waarheid vir die leuen verruil het (vgl.

Rom. 1:25), mag gelowiges nederig daarin roem dat hulle die waarheid ontvang het. Daardie waarheid kom

egter soms in (Godgegewe) tekens of simbole na ons toe. Dit is belangrik dat ons hierdie tekens/simbole reg

ontsyfer. Ons begin deur die twee bekendste tekens wat die kerk ontvang het, die doop en die nagmaal, te

ontsyfer voordat ons tot 'n paar gevolgtrekkings kom.

Die sakrament van die heilige doop

In die doopvont vind ons water. Dit is gewone kraan-
water — effens warm gemaak om die babatjie wat gedoop
word nie die skrik op die lyf te jaag wanneer daar skielik
yskoue water oor sy/haar koppie gegooi word nie. Dit is
nie heilige water, soos wat in die Roomse Kerk beweer
word nie; dit is nie water wat een of ander magiese krag
besit om iets in die dopeling uit te werk nie. Nee, soos
wat ons in artikel 34 van die Nederlandse Geloofsbely-
denis (NGB) bely:

“God het beveel om almal wat sy eiendom is, ‘met
gewone water’” in die Naam van die Vader en die
Seun en die Heilige Gees te doop.”

Dit gaan dus nie in die eerste plek oor die water nie. Die
water dui iets aan - dit is 'n simbool van iets anders. Maar
waarom het die Here juis water as simbool vir die doop
gekies? Water wys veral op twee dinge. Die eerste - en
mees ingrypende - is dat die water 'n simbool is van
verdrinking. Daarom dat volledige onderdompeling,
soos wat in die vroeé kerk gebeur het, baie aangrypend
kan wees — dit wys baie konkreet hoe ons ou mens as’t
ware in die water “verdrink” en hoe die nuwe mens weer
uit die water opstaan. Hierdie gedagte vind ons, onder
meer, in Kolossense 2:12, waar Paulus sé:

... omdat julle saam met Hom begrawe is in die
doop, waarin julle ook saam opgewek is deur
die geloof in die werking van God wat Hom uit
die dode opgewek het.

Die doopwater simboliseer dus verdrinking — ons son-
dige mens verdrink in die doopwater en ons nuwe mens
staan saam met Christus weer op. En die tweede beteke-
nis van die simbool van die water hang hiermee saam,
naamlik dat die water n aanduiding van die afwassing
van die sondes is. Soos NGB artikel 34 dit bely:

“God toon ons met die doop dat, soos water die
vuilheid van die liggaam afwas as dit oor ons
gegiet word ... so bewerkstellig die bloed van
Christus deur die Heilige Gees dieselfde inwen-
dig in die siel: dit besprinkel die siel en reinig
dit van sy sondes ...”

En dit moet ons voor 0é hou wanneer ons iemand doop:
Dit is maar net 'n paar hande vol water wat ons oor die
babatjie se koppie gooi - nie genoeg om sy/haar hele
lyfie skoon te was nie, en nog minder om hom/haar te
laat verdrink. Maar dit is ook nie nodig nie, want dit
gaan nie oor hierdie water nie. Dit gaan oor wat hierdie
water uitbeeld; wat dit simboliseer. Dus, wanneer ons
sien hoe die water oor die babatjie se koppie gegooi
word, dan moet ons verder dink en in die geloof verder
kyk: afsterwe (verdrinking) van sy/haar ou mens en
afwassing van al sy/haar sondes. Deur die geloof in
Jesus Christus!

Die sakrament van die heilige nagmaal

Dan het ons nég 'n simbool van die Here ontvang;
eintlik is dit twee simbole in een: die brood en die wyn,
wat ons aan die tafel van die nagmaal ontvang. Hierdie
simbole van brood en wyn moet ons dus verstaan binne
die konteks van 'n maaltyd - die maaltyd van die Here,




waarby Hy self die Gasheer is. En by 'n maaltyd is daar
altyd voedsel.

Waarom het die Here besluit om met hierdie maaltyd
juis vir ons brood en wyn as voedsel te gee? Waarom nie
byvoorbeeld aartappels en bier nie? Omdat die simbole
na n baie spesifieke werklikheid verwys; die simbole pas
by dit waarna dit verwys. Die simbool van die brood
verwys na die liggaam van Christus. Net soos brood
die mees basiese voedsel is wat die menslike liggaam
onderhou, so is Christus die hemelse brood wat uit
die hemel neergedaal het om die geestelike lewe van
die gelowiges te onderhou (vgl. NGB art. 35). So noem
Christus Homself ook in Johannes 6:35:

Ek is die brood van die lewe; wie na My toe kom,
sal nooit honger kry nie.

Die simbool van die wyn verwys na die bloed van Chris-
tus — die rooi kleur (van sowel die wyn as die bloed)
maak hierdie simbool so treffend. By die instelling van
die nagmaal het die Here die beker met die wyn, wat
tydens die Paasmaaltyd gedrink is, geneem en gesé:

Drink almal daaruit. Want dit is my bloed ... wat
vir baie uitgestort word tot vergifnis van sondes
(Mt. 26:28).

Dus, die brood en die wyn is tekens van die liggaam en
bloed van die Here Jesus.

Maar het ons regtig genoeg aan een stukkie brood en
een slukkie wyn? Ons kan mos nie daarop oorleef nie?
Veral nie wanneer ons die nagmaal net een keer elke
paar maande vier nie. Nee, maar ons moet weereens
nie in die eerste plek op die brood en die wyn fokus nie.
Die krag 1€ nie in die brood en die wyn nie. Net soos
die water van die doop gewone kraanwater is, is hierdie
ook gewone brood en gewone wyn (by die plaaslike su-
permark gekoop). Dit is slegs simbole. Ons moet ons
aandag rig op dit waarna die simbole verwys. Dit is dan
ook die oproep van die nagmaalsformulier: “Om met
die ware hemelse brood, Christus, gevoed te word, moet
ons nie net ons oé rig op die sigbare tekens van brood en
wyn nie, maar ons harte ophef na die hemel, waar Jesus
Christus ... is” Kyk na Christus; glo in Hom! Slegs dan

werk die Heilige Gees die egte betekenis van die simbole
in ons hart en lewens. “Ons dwaal nie as ons sé dat wat
deur ons geéet en gedrink word, die eie en natuurlike
liggaam en die eie bloed van Christus is nie; maar die
manier waarop ons dit nuttig, is nie met die mond nie,
maar met die Gees deur die geloof” (NGB art. 35).

Teken en saak ... én geloof

Hierdie laaste woorde uit NGB artikel 35 is van kritiese
belang om die tekens/simbole wat die Here vir sy kerk
gegee het, reg te hanteer. Hierdie woorde maak twee

dinge duidelik:

Teken en saak: Tekens of simbole is altyd verwy-

send van aard. Daarmee bedoel ons dat dit nie in

die eerste plek gaan oor die teken nie (of dit nou n
voorwerp is of 'n handeling), maar dat dit gaan oor die
saak waarna die teken verwys. Tekens wil dus nooit hé
dat ons aan hulle moet vasklou nie, maar dat ons moet
nadink en onsself moet afvra: Wat wil God ons deur
middel van hierdie teken leer? Waarom juis hierdie te-
ken? En waarom juis hierdie teken op hierdie oomblik?
Indien ons hierdie vrae onbeantwoord laat en eenvoudig
aan die teken vasklou, begin ons afgodery bedryf met
die teken en verloor ons die saak waaroor dit gaan.

Geloof: Hoewel die tekens van water (doop), brood

en wyn (nagmaal) nie die werklikheid self is nie,

kry ons deur die geloof wel toegang tot die werk-
likheid. Teenoor die Roomse leer van transsubstansiasie
aan die een kant (die brood en wyn verander werklik in
die liggaam en bloed van Christus), en die simbolisme
van Ulrich Zwingli aan die ander kant (die brood en
wyn is slegs simbole wat ons herinner aan wat Christus
gedoen het), wys Johannes Calvyn dat die tekens (hoe-
wel slegs tekens) 'n werklikheid word vir elkeen wat glo.
Nie 'n fisiese werklikheid nie, maar 'n geloofswerklik-
heid. Daarom is dit vandag steeds belangrik dat die
tekens wat God gee, met 'n opregte geloof gepaard sal
gaan. Slegs op dié manier ontvang ons die werklikheid
waarop die tekens dui.

Die Here het vir sy kerk die waarheid gegee - dikwels
verpak in tekens en simbole. Op ons rus die verantwoor-
delikheid om, deur die geloof en met behulp van die
Skrif, hierdie tekens te ontsyfer en vir ons lewens toe te
eien. Mag die Here ons deur sy Gees hiertoe help! @

1 Leraar by die Vrye Gereformeerde Kerk Pretoria.

2 Ander vertalings praat van “rein” water, maar die bedoeling is bloot dat dit
gewone, skoon water moet wees.

Grootdoop in die AP Kerk

Ds. Markus Mattheus!

’n Lidmaat wou onlangs by my weet: Hoeveel begrafnisse het Dominee die afgelope twee jaar gelei en hoeveel

maal het Dominee iemand gedoop? Ongelukkig moes ek erken dat daar veel meer begrafnisse as doopplegtighede

was. Dit skets nie ’n rooskleurige prentjie nie, want as die aantal afgestorwenes meer bly as die aantal dopelinge,

beteken dit dat die kerk noodwendig sal bly krimp.

Natuurlik weet ons dat Christus self sy kerk in stand hou
en daarom hoef ons nie naarstiglik rond te skarrel, asof
ons die Here se werk vir Hom moet doen nie. Tog mag
dit nooit as 'n verskoning voorgehou word wanneer ons
die Here se opdrag vir sy kerk versuim nie.

Verstaan die doop in die lig van God se
genadeverbond

Die tydgleuf waarin ons leef het op 'n besondere wyse
'n teelaarde geskep waar die standpunt van die doop as
geloofsteken kon groei. Een van die groot redes hiervoor,
is dat mense vandag 'n ongesonde klem op individuele
regte en persoonlike belewenisse plaas. Jou subjektiewe
belewenis word bepalend vir wat waar is en niemand
kan of mag dit bevraagteken nie.

Omdat die mens met sy subjektiewe belewenis sentraal
in hierdie denkpatroon staan, word die aard van God se
verhouding met ons dikwels verkeerd verstaan. Wanneer
die Here met die mens in 'n verhouding tree, is dit nooit
'n lukrake, gemaklike of traak-my-nie-agtige verhouding
nie (in Engels word daar gepraat van 'n “casual rela-
tionship”). Wanneer die Here met ons in 'n verhouding
tree, is dit altyd in die vorm van 'n verbond. Hierdie
verhouding lyk dus nie soos n vriendskapsverhouding
nie, maar eerder soos n huweliksverhouding. Die Here
bind Homself onlosmaaklik tot die dood aan ons en ons
aan Hom. In hierdie verhouding maak die Here aan ons
sekere beloftes en stel Hy sekere eise.

Na die sondeval geskied dit altyd in die vorm van 'n
genadeverbond. Dit beteken dat God die verbondsver-
houding inisieer. Uit genade tree Hy met ons in hierdie
verhouding, sonder dat ons enige aandeel daarin het.

In Jesus Christus het God selfs verantwoordelikheid ge-
neem vir die eise wat Hy aan ons gestel het. In hierdie
verband is dit baie belangrik om daarop te let dat daar
'n goue draad deur die ou en die nuwe verbond loop.
Die aard van die verbond in die Ou Testament verskil
nie radikaal van die verbond in die Nuwe Testament nie.
Waar die ou verbond gegrond is in die vooruitsig van
die verlossingswerk wat die Messias nog sou verrig, is
die nuwe verbond gegrond in die verlossingswerk wat
Christus reeds verrig het.

Die regte verstaan van God se verbondsverhouding
met ons, loop hand aan hand met die begrip van jou
eie verdorwe natuur. Eers wanneer jy besef dat jy nie
self tot geloof sou kon kom nie, self niks kan doen om
jou verhouding met die Here te herstel nie, self geen
bydrae tot jou redding kan maak nie en dat die Here
slegs uit genade van sy kant af met jou in 'n verhou-
ding tree, kan jy die doop reg verstaan. Slegs dan kan jy
gelowig, met dankbaarheid, op God se redding in Jesus
Christus reageer.

Die klemverskuiwing na n individuele geloofsbelewentis,
waar die individu sentraal staan, het dikwels allerhande
vreemde praktye tot gevolg. Die standpunt van mense
wat hulle weer laat doop as teken van hul geloof, is dus
nie suiwer gereformeerd nie.

Grootdoop teenoor wederdoop

Die feit dat ons al hoe meer deur vriende en familie ge-
konfronteer word wat nie gereformeerd oor die kinder-
doop dink nie, het 'n sekere weersin by ons opgewek
wat dalk die klem op die verkeerde plek plaas. Ons loop
die gevaar om self die doop verkeerd te verstaan indien




ons dink die geveg vir die waarheid het te doen met die
grootdoop teenoor die kinderdoop. Telkens wanneer 'n
babatjie tydens die erediens gedoop word, hoor ons die
woorde van die doopformulier:

Die kinders van gelowige ouers moet gedoop
word. Die Here sluit tog die kind van die gelowige
ouer van die begin af in die genadeverbond in.
In die Nuwe Testament is hele gesinne gedoop toe
die ouers tot geloof gekom het (Hand. 16:14-15,
31, 34).

Omdat ons die klem sterk op die kinderdoop as ver-
bondsteken plaas, is dit maklik om te vergeet dat die
Nuwe Testament meestal berig van volwassenes wat ge-
doop is. Dit is natuurlik s6 omdat die evangelie toe vir
die eerste keer verkondig is en baie mense as volwassenes
vir die eerste keer van die Here gehoor het. In die nuwe
verbond word daar egter 'n bepaalde patroon neergelé
wat voortbou op die patroon van die ou verbond.

Génesis 17:12-13 1é reeds die beginsel neer dat ook
mense wat nie van Israelitiese herkoms was nie, in God
se verbondsverhouding kon deel. Die seuns (slawe in-
gesluit) wat in die huis gebore is, sowel as di¢ wat met
geld gekoop is, moes besny word. In die wet word daarop
voortgebou wanneer die HERE in Exodus 43:48 beveel:
En as n vreemdeling by jou vertoef en tot eer van die
HERE die pasga wil vier, moet by hom almal wat manlik
is, besny word; en dan mag hy nader kom om dit te vier,
en hy sal soos 'n kind van die land wees.

Wanneer iemand wat nie n Israeliet was nie (’n onbe-
snedene), onder Israel gewoon en in God begin glo het,
kon hy deur die teken van die besnydenis deel van God
se verbondsvolk word. Die implikasie is dat die HERE vir
volwassenes (nie-Israeliete ingesluit) in die Ou Testa-
mentiese tyd die ruimte laat om tot geloof en bekering
te kom en die verbondsteken te ontvang. Hierop bou
die Nuwe Testament voort wanneer volwassenes wat nie
deel van God se verbondsvolk was nie en dus nie die
teken van die doop as kind ontvang het nie, tot geloof
kom en dan gedoop word. So kry hulle deel aan God
se genadeverbond.

Daarom moet ons baie mooi dink wat ons sé wanneer
ons uitsprake maak oor mense wat hulle groot laat doop.
Om die verbondsteken as 'n grootmens te ontvang, was
reg deur die Ou Testament sowel as in die Nuwe Testa-
ment onder sekere omstandighede gebruiklik.

Tog is dit nie die volle prentjie nie. Dit is voor die hand
liggend dat iemand in die Ou Testament slegs een maal
besny kon word. Selfs al sou 'n Israeliet wat as kind besny
is vir die grootste deel van sy lewe onverskillig teenoor
die HERE staan, maar op sy oudag tot bekering kom, kon
hy nie wéér besny word nie. Ons moet egter nie vergeet
dat die besnydenis en die doop tekens is wat na presies
dieselfde saak wys nie. Omdat die doop die besnydenis
as verbondsteken vervang het, behoort dit duidelik te
wees dat die doop ook slegs eenmalig aan iemand be-
dien moet word. 'n Mens sou kon sé: Eenmaal gedoop,
altyd gedoop. Ons stryd is dus nie teen die grootdoop
nie, maar teen die gedagte van wederdoop, waar die
doop gesien word as iets wat die mens doen nadat hy
begin glo het - sy teken van geloof, in plaas van God se
verbondsteken aan die mens

Grootdoop as deel van Christus se sendingopdrag
Die verwarring in ons denke en die feit dat ons dikwels
neerhalend praat oor die grootdoop, vloei waarskynlik
daaruit voort dat dit vir ons 'n vreemde gebruik is. Ons
sien eenvoudig heeltemal te min dat grootmense in ons
kerk gedoop word. Dit op sigself is dalk juis 'n skreiende
klag wat die rooi ligte moet laat flikker. Die AP Kerk het
n baie suiwer sendingbeleid: Elkeen, oral, gestuurde. Dit
beteken dat elke gelowige altyd die roeping het om die
evangelie te verkondig in die wéreld waar hy leef. Voor
sy hemelvaart het die Here Jesus immers gesé:

Gaan dan heen, maak dissipels van al die nasies,
en doop hulle in die Naam van die Vader en die
Seun en die Heilige Gees; en leer hulle om alles
te onderhou wat Ek julle beveel het (Mt. 28:19).

Wanneer die doop van volwassenes n seldsame ver-
skynsel in die kerk is, spreek dit van 'n kerk wat sy eie
sendingbeleid verwaarloos. Dit spreek van lidmate wat

dalk te maklik die verantwoordelikheid op iemand an-
ders afskuif.

Waar die kerk haar roeping getrou nakom, behoort
daar ongedoopte volwassenes te wees wat tot bekering
kom. Dit sal noodwendig daartoe lei dat meer volwas-
senes vir die eerste maal in hul lewe gedoop word, wat
weer sal lei tot die doop van die kinders van gelowige
ouers. Op hierdie wyse kan die tendens dat daar meer
sterfgevalle as doopgevalle in die kerk is, dalk radikaal
omgekeer word.

1 Leraar van die AP kerke Steynsburg, Barkley-Oos, Stormberg en Tarkastad.

Die verskil tussen die bekeringsdoop
en die Christelike doop

Prof. Koos Adendorff!

Die feit dat Johannes die Doper die Here Jesus groot (as volwassene) gedoop het, word meermale gebruik as

’n argument vir die regverdiging van die grootdoop of sogenaamde bekeringsdoop. Die vraag is nou: Kan ons

afleidings uit Johannes se doop maak en dit op die Christelike doop toepas?

In antwoord op bogenoemde vraag, moet ons na die
konteks van Johannes se doop gaan kyk. Bestudering
van die tydstip, plek en wyse van sy optrede, werp lig op
die betekenis van sy doop. Dit bring ook die verskil tus-
sen die doop wat hy bedien het en die Christelike doop,
meteens na vore.

Tydstip
Lukas 3:1-2 toon die presiese tydstip van Johannes se
optrede aan:

En in die vyftiende jaar van die regering van
keiser Tibérius, toe Pontius Pilatus goewerneur
was van Judéa en Herodes viervors van Galiléa,
en Filippus, sy broer, viervors van Ituréa en
die land Trachonitus, en Lisdnias viervors van
Abiléne, tydens die hoépriesterskap van Annas
en Kdjafas, het die woord van God gekom tot
Johannes, die seun van Sagaria, in die woestyn.

Daarmee word 'n stilte van ongeveer 400 jaar verbreek
waartydens die HERE se lewende woord, gespreek deur
die profete, nie gehoor is nie. Die profeet Maleagi was
die laaste profeet na wie die woord van die HERE gekom
het om dit aan Israel oor te dra (vgl. Mal. 1:1). Na hom
het die woord van die HERE nie weer tot 'n mens gekom
nie. Die volk moes tevrede wees met God se woorde
op skrif, wat deur die skrifgeleerdes vir hulle uitgelé is.

Die feit dat daar nou, na 'n 400 jaar lange stilte, wéér 'n
mens na vore tree tot wie die lewende woord van God
gekom het, het Israel regop laat sit. Dit het die verwagting
aangaande die koms van die Messias groot stukrag gegee.

Die atmosfeer in Israel was swanger van verwagting. Is
Johannes die Messias, of moet hulle 'n ander verwag?
(vgl. Joh. 1:19-20). Sy antwoord was:

Ek is die stem van een wat roep in die woestyn:
Maak die pad van die Here reguit! soos Jesaja,
die profeet, gesé het (Joh. 1:23).

Johannes se optrede vind dus plaas voor Christus se
optrede en sy doop is 'n voor-Christelike doop. As weg-
bereider vir die Messias, lei hy die volk op 'n weg van
hoop en verwagting.?

Plek

Die evangeliebeskrywings beklemtoon dat Johannes in
die woestyn geleef en opgetree het, in die sogenaamde
wildernis van Judéa. Dié plek van optrede het simboliese
betekenis. Johannes self verklaar dit met 'n verwysing
na Jesaja 40, waar die woestyn 'n beeld was van Israel se
betreurenswaardige toestand: Hulle is weggevoer uit die
land en geestelik terug by die toestand voor die intog.
Die land het hulle uitgespoeg en hulle het geen reg op
die land nie. Met verwysing na die profetiese woord van
Jesaja, het Johannes mense opgeroep om hulle woon-
plekke te verlaat en simbolies na die verlatenheid van
die woestyn terug te keer.

Johannes lei die volk dus as’t ware in 'n nuwe “eksodus” na
die plek van sondebesef en verootmoediging. Hulle moes
erken dat hulle in wese nog in ballingskap was. Dit moes
hulle tot berou en sondebelydenis bring. Sy eerste woor-
de pas by hierdie simboliek: Bekeer julle ... (Mt. 3:2). Sy
doop vra bekering, want dit is 'n bekerings- of boetedoop.




Wie berou oor sy/haar sonde het en na God terugkeer,
ondergaan Johannes se doop as uiterlike teken van die
inwendige bekering. Dit val op dat die hele volk opgeroep
is tot sondebelydenis. So moet die weg vir die koms van
die Here Jesus voorberei word deur die struikelblokke
van hoogmoed en misplaasde selfvertroue weg te neem.

Bogenoemde simboliek is versterk deur die feit dat
Johannes boetelinge in die Jordaanrivier gedoop het.
Dit is di¢ opvallende kenmerk van sy doop. Hy het nie
mense “in die naam van Johannes” gedoop nie, maar
wel “in die Jordaan” (vgl. Mt. 3:6).> Daarteenoor is die
kenmerkende van die Christelike doop nie dat dit op n
spesifieke plek is nie, maar dat dit in 'n spesifieke naam
is, te wete die Naam van die drie-enige God.

Die doop in hierdie spesifieke rivier moes Israel herin-
ner aan die intog, toe die Here die Jordaanrivier gekloof
het sodat die volk droogvoets na die Beloofde Land kon
deurtrek. Nou sou hulle lewens egter nie gespaar word
nie, maar in die Jordaan ’n simboliese “verdrinking”
ondergaan. Dié seremonie spel dit duidelik uit dat die
volk nie net die reg op hulle land verbeur het nie, maar
ook die reg op lewe. Hulle het die Messias nodig om
hulle tot nuwe lewe te wek en hulle in die ware Beloofde
Land in te lei.

Wyse

Johannes het nie net met water gedoop nie, maar dit
ook uitgevoer deur mense te onderdompel. Ons lei dit
af van die feit dat daar van die Here Jesus geskryf word
dat Hy na sy doop ... dadelik uit die water opgeklim, (het)
... (Mt. 3:16).

In hierdie wyse van doop, gekoppel aan die oproep tot
bekering, sien sommige 'n sinspeling op die seremoniéle
wassinge wat Israel volgens die wet moes ondergaan
om hulle van hul onreinheid te reinig (vgl. Lev. 11-15;
Num. 19).

Johannes se doop het ook verband gehou met die pro-
fete se vooruitaankondiging dat die HERE in die dae
van die Messias 'n fontein sal open ... vir die huis van
Dawid en vir die inwoners van Jerusalem teen sonde
en onreinheid (Sag. 13:1). In daardie dae sal Hy skoon
water op hulle giet, sodat hulle rein kan word, en Hy sal
hulle 'n nuwe hart gee (vgl. Eség. 36:25-26). Johannes,
as laaste profeet van die ou bedeling, se roeping was om
aan te kondig dat die tyd vir die reinigende werk van die
Messias aangebreek het. Sy doop was dus voorbereidend

van aard: Dit moes die volk voorberei op die koms van
die Messias deur hulle bewus te maak van hul sonde
en duidelik aan te toon dat daar nie toegang tot die
Messiaanse ryk sal wees, sonder bekering nie. Dit was
egter ook profeties van aard: Dit het vooruit gewys na
die werk van die Messias wat die volk met die Heilige
Gees en met vuur sal doop (vgl. Mt. 3:11). As sodanig
het Johannes se doop dus nie net vooruit gewys na die
redding deur die Messias nie, maar ook na sy oordeel
oor onbekeerdes (vgl. Mt. 3:12).

Slotsom

Uit bogenoemde bespreking is dit duidelik dat Johannes
se doop 'n unieke en onherhaalbare plek in die heilsge-
skiedenis ingeneem het. As voor-Christelike doop het
dit die dopelinge tot bekering verbind, nie tot die geloof
in Christus nie.* Dit is nie bedien in die Naam van die
drie-enige God nie, wat 'n opdrag aan die kerk was na
voltooiing van Christus se verlossingswerk op aarde
(vgl. Mt. 28:18-20). Die unieke en voorlopige aard van
Johannes se doop, word onder meer bevestig deur die
feit dat mense wat met die doop van Johannes gedoop
is, weer deur Paulus gedoop is, maar dié keer met die
Christelike doop (vgl. Hand. 19:1-5). By dié geleentheid
het Paulus, onder inspirasie van die Heilige Gees, die
betekenis van die doop van Johannes s verwoord:

Johannes het met die doop van bekering gedoop
en aan die volk gesé dat hulle moes glo in die
Een wat nd hom kom, dit is in Christus Jesus
(Hand. 19:4).

Die Christelike doop is ten diepste 'n verbondsdoop,
waardeur inlywing in God se genadeverbond plaasvind.
Waar Johannes se doop heilshistories vorentoe gewys
het na die verlossingswerk wat Christus nog moes doen,
wys die Christelike doop sakramenteel terug na die
afgehandelde verlossingswerk van Christus waardeur
ons op grond van die bloed wat Hy in sy offerande aan
die kruis vir ons vergiet het, vergewing van sondes en
vernuwing van die lewe uit genade ontvang (vgl. HK
S0.26v/a70).©

1 Dekaan van die fakulteit Teologie by die AP Akademie en leraar by die
AP Kerk Pretoria-Oos.

2 J.van Bruggen, Het evangelie van Gods zoon: Perzoon en leer van Jezus
volgens de vier evangelién (Kok: Kampen, 1996), 49.

3 Van Bruggen, Het evangelie van Gods zoon, 50.

4 M.G. Easton, “Baptism, John’s,” In lllustrated Bible Dictionary and Treasury
of Biblical History, Biography, Geography, Doctrine, and Literature (New
York: Harper & Brothers, 1893), 81.

MAG MY KIND BY DIE HUIS GEDOOP WORD?
Is die doop 'n private byeenkoms
of 'n kerklike aangeleentheid?

Ds. Willem van Schalkwyk!

en van die groot probleme van die tyd waarin ons

leef, is dat mense nie meer genoegsame kennis het
om prinsipieel® te dink nie. Ons loop agter die wéreld
aan sonder om te stop en te vra of dit Bybels is. Dieselfde
gebeur in die kerk. Mense sien bepaalde gebruike en ge-
woontes van ander kerke (op TV) en dan wil hulle, son-
der om daaroor na te dink, dit in die plaaslike kerk invoer.

'n Groot probleem is dat mense nie die gereformeerde
standpunt oor 'n bepaalde saak ken of ondersoek het
nie, maar hulle lewer negatiewe kommentaar oor die
wyse waarop gereformeerdes bepaalde sake vanuit die
Skrif verstaan. Een so 'n saak handel oor die bediening
van die doop.

Sonder om te vra wat die Bybel daaroor leer, begin gelo-
wiges al hoe meer dink dat die doop ’n private aange-
leentheid buite die erediens is. 'n Mens hoor daarvan
en sien op die televisie hoe mense sommer in die see of
in 'n dam gedoop word. Ander weer, hou die doop s6
privaat dat dit by die huis bedien word, terwyl net die
familie en vriende teenwoordig is. Kyk 'n mens 'n bietjie
op die internet rond, kom jy agter dat daar mense is
wat redeneer dat jy by die huis in die wasbak of bad of
swembad gedoop kan word. Dit is hierdie mense wat
ook baie negatiewe uitlatings oor die kerk het.

Hierdie praktyke sal Bybels beoordeel moet word. As
rigtinggewende beginsel kan gestel word: Jy kan nie
besluit dat die wyse waarop die kerk dinge doen (soos
sakramentsbediening), verkeerd is, sonder dat jy weet
wat die rede is waarom dit so hanteer word nie. Ons
moet ook nie slimmer as honderde jare se gereformeerde
nadenke oor die Skrif probeer wees nie.

Alles in die Bybel handel oor die verbond

Ons kan nie oor Bybelse sake praat as ons nie die verbond
in gedagte hou nie. Om sy belofte dat Hy 'n Verlosser
vir die wéreld sal stuur (vgl. Gén. 3:15) te verwesenlik,
het God die verbond met Abraham opgerig. Galdsiérs

3:7, 29 leer dat alle gelowiges oor alle tye, kinders van
Abraham is. Ons het dus deel aan die verbond.

Die verbond behels dat die HERE vir ons 'n God sal wees
en dat ons vir Hom ’'n volk (kinders) behoort te wees.
As jy leer om hierna op te let, sien jy dat die verbond
tot in ewigheid sal bly voorbestaan (vgl. Openb. 21:7).

Alles wat die HERE in jou lewe doen, doen Hy op grond
van die verbond. Dit is geweldig belangrik om die wonder
hiervan te verstaan: Hy sal vir jou 'n God wees, beteken
onder meer dat die HERE jou red, versorg, beskerm, lei,
koester en aan jou die ewige lewe gee. Dat jy sy kind kan
wees, beteken onder meer dat Hy soos n vader teenoor
jou optree. Wat meer is, Hy sal nie toelaat dat jy ooit
verlore gaan nie. God se verbond omsluit alles wat Hy
in jou lewe doen.

Dit is verder belangrik om te verstaan dat die verbond
wat die HERE met Abraham gesluit het, nooit n private
saak tussen Abraham en die HERE was nie. Die verbond
was van die begin af 'n saak vir die gemeenskap van die ge-
lowiges. In die verbond handel die HERE met gesinne en
families wat deel uitmaak van Israel - sy verbondsvolk.
Om hierdie verbondsvolk te lei, het God konings, pries-
ters en profete geroep om in sy diens te staan.

In die Nuwe Testament versamel die HERE sy verbonds-
kinders in gemeentes, wat bedien word deur ouderlinge,
diakens en predikante. God se kinders is nooit net n
klomp los individue nie, maar kinders (broeders en sus-
ters) van dieselfde Vader. Ons deel in dieselfde verbond
en ons is op pad na dieselfde eindbestemming.

Om te bevestig dat God sy verbond met ons sal hou, gee
Hy twee tekens — die besnydenis en die pasga. Omdat
Christus se offerbloed al die bloed van die Ou Testa-
mentiese offers vervang/vervul het, vervang die doop
die besnydenis (vgl. Kol. 2:12, 13; Gal. 3:26-29) en die
nagmaal die pasga (vgl. Mt. 26:17-30).




Doop binne die konteks van die verbond

Die verbond gee baie duidelike riglyne ten opsigte van
die vraag of gelowiges by die huis die doop kan bedien.
'n Baie belangrike gereformeerde beginsel is dat ons
die sakramente gelyk ag: Wat vir die een geld, geld
ook vir die ander. Omdat beide sakramente dieselfde
saak oordra, naamlik versoening deur die bloed van
Jesus Christus, geld dieselfde voorwaardes en reéls
vir albei.

Wie mag die doop bedien?

Van die nagmaal en die doop lees ons dat die Here Jesus
sy dissipels opdrag gegee het om dit te bedien. Na die
hemelvaart van die Here, het die dissipels die amp van
apostel beklee en hulle op die bediening van die Woord
toegespits (vgl. Hand. 2:42; 6:1-6). Die apostels het hier-
die opdrag oorgedra aan die ouderlinge wat arbei in
Woord en leer (vgl. 1 Tim. 5:17) - die “dominees” wat
die apostels opgevolg het. Onder hulle was Timdtheiis,
Tichikus en Epafras. Die opdrag van die bediening van
die sakramente het op die leeramp oorgegaan en is nooit
aan “gewone” lidmate gegee nie.

Op grond van hierdie verstaan van die Skrif het die
gereformeerde kerke kort na die Reformasie dit reeds
duidelik gestel dat slegs 'n bedienaar van die Woord ge-
oorloof is om die doop te bedien. Hierdie beginsel het
selfs neerslag gevind in artikel 30 van die Nederlandse
Geloofsbelydenis. Antwoord 75 van die Heidelbergse
Kategismus maak dit baie duidelik dat ons die nagmaal
uit die hand van die bedienaar van die Woord ontvang.

In die verbondskonteks, waar die HERE sy gemeente
deur die ampte laat bedien, mag die doop slegs deur 'n
bedienaar van die Woord bedien word.

Waar moet die doop bedien word?

'n Volgende argument teen die huisdoop, is dat die doop
as verbondsteken, nie van die Woordverkondiging los-
gemaak kan word nie. 'n Baie belangrike insig van ons
gereformeerde vaders help met die verstaan hiervan:
Sakramente staan nooit los van die Woord nie. Sakra-
mente is ook niks anders as sigbare Woordverkondiging
nie. Juis daarom kan die sigbare Woordverkondiging
(sakramente) nie buite die erediens bedien word nie.
Omdat die Rooms-Katolieke Kerk (RKK) toegelaat het
dat enige persoon 'n kind by die huis of elders kon doop,
het die Reformatore dit duidelik gestel dat die doop (en
nagmaal) slegs in 'n erediens, waar die Woord verkondig
is, bedien mag word.

Wanneer die doop van die erediens losgemaak word,
verval ons in die bygeloof van die RKK. Omdat hulle
glo dat die doop jou kan red, is sterwende babatjies by
die huis of hospitaal gedoop sodat hulle nie in die va-
gevuur sal brand nie.

As gereformeerdes glo ons dat die doop geen inherente
saligmakende (reddende) krag het nie. Wanneer n ba-
batjie sterf voordat die doop bedien is, kan die ouers
daarin berus dat hulle kindjie binne die verbond gebore
is. Juis daarom kon Dawid van sy vroeggestorwe kind sé:

Ek gaan na hom (hemel), maar hy sal na my nie
terugkeer nie (vgl. 2 Sam. 12:23).

Binne die verbondsgemeenskap

Nog 'n argument teen huisdoop is dat die doop nie van
die verbondsgemeenskap losgemaak kan word nie. Die
doop is n openbare belydenis van die verbondenheid aan
die verbond. As verbondsteken is die bediening van die
doop nie 'n private saak nie, maar 'n gemeente-aange-
leentheid. Nie die individu nie, maar die individu se
verbondenheid aan die gemeenskap, is hier ter sprake.
Deur die doop word die kind in die verbondsgemeen-
skap opgeneem.

Maar, binne die verbondsgemeenskap is al die bonde-
linge vir mekaar verantwoordelik. Omdat die doop in die
teenwoordigheid van die gemeente bedien word, is die
gemeente medeverantwoordelik vir die verbondskind.
Daarom moet ons mekaar onderling vermaan wanneer
die doopbeloftes nie nagekom word nie.

Toesig is belangrik

Die doop kan nie maar sommer aan enigeen bedien word
nie. Daar moet toesig gehou word dat die sakrament nie
ontheilig of uit gewoonte of bygelowigheid gebruik word
nie. Met die oog op hierdie toesig, moet die ouderlinge
teenwoordig wees — hulle is in 'n erediens bymekaar en
nie by 'n privaat woning nie.

Slotgedagte

Alhoewel hierdie artikel 'n kort samevatting is van baie
groter argumente oor die saak, is dit noodsaaklik dat
ons hieruit sal leer om onsself eers te vergewis van die
rede waarom sekere dinge op sekere maniere in die kerk
gedoen word, voordat ons dink om dit te verander.©

1 Leraar van die AP Kerk Heilbron.

2 Om vanuit 'n sekere beginsel 'n saak te beredeneer.

n Saak uit te maak vir begieting
en besprinkeling

Lambert Bosman'

In sy bondige werk The Meaning and the Mode of Baptism* gee Jay E Adams Bybelse antwoorde op hoofstroom-

argumente ten gunste van doop deur onderdompeling. Vanuit die Ou en die Nuwe Testament maak hy ’n Bybelse

saak uit vir die bediening van die doop deur begieting en besprinkeling.

“Doop” het meer as een betekenis

Jan Alleman is onder die indruk dat die woord doop,
baptizo in Grieks, slegs as onderdompeling verstaan kan
word, met ander woorde wanneer iemand heeltemal
onder die water ingedruk en dan weer uit die water uit-
gehaal word. Adams bewys die teendeel. Hy wys daarop
dat baptizo ook “besprinkeling, begieting, verkleuring
en verdrinking” beteken.

Die doop in die Ou Testament

Adams toon verder aan dat die doop nie 'n verskynsel
is wat eers in die Nuwe Testament begin het nie. Indien
Johannes die Doper met 'n nuwe gebruik na vore gekom
het, sou die Fariseérs en Sadduseérs hom sonder enige
aarseling as 'n dwaalleraar uitgekryt het.

Nadat Johannes ontken dat hy nég die Messias, nég Elia
is, vra die Fariseérs: Waarom doop u dan as u nie die
Christus of Elia of die profeet is nie? (Joh. 1:25b). Hieruit
lei ons af dat die Jode verwag het dat die beloofde Mes-
sias sou doop. Volgens Adams is daar nie in die Ou Tes-
tament getuienisse dat die Christus of Elia of die profeet
by wyse van onderdompeling sou kom doop nie. Daar
is wel duidelike profesieé wat die doop van die Messias
in verband met besprinkeling bring. Byvoorbeeld ... so
sal Hy baie nasies laat opspring [besprinkel] (Jes. 52:15)°
en: Dan sal Ek skoon water op julle giet, sodat julle rein
kan word ... (Eség 36:25).

Die doop wat in die Ou Testament ter sprake is, hou ver-
band met seremoniéle reiniging. Hebreérs 9:10 praat van
hierdie seremoniéle reiniging wanneer dit na “verskillen-
de wassinge” verwys. Die Griekse woord vir “wassinge”,
naamlik baptismois, beteken letterlik “dope”. Die Ou en
Nuwe Testament stem met mekaar ooreen dat hierdie

“wassinge” of “dope” by wyse van besprinkeling was (vgl.
Nuam. 19:17-18 met Hebr. 9:13; Ex. 24:6, 8 met Hebr. 9:19
en Lev. 8:19 en Lev. 16:15 met Hebr. 9:21).

Die doop van Jesus Christus
Nog 'n bevestiging dat die doop met besprinkeling en
begieting verband hou, is die Here Jesus se doop.

Adams voer aan dat Christus besprinkel en nie onder-
dompel was nie. Om dit te verstaan wys hy op die hoé-
priesterlike amp van Christus. Alhoewel Christus deur
Johannes die Doper gedoop is, beteken dit nie dat Hy
met die doop van Johannes gedoop is nie. Johannes se
doop was tot bekering (vgl. Hand. 19:4) van sondaars.
Christus het nie gesondig nie, daarom beteken sy doop
iets anders.

Adams is oortuig dat Christus se doop op sy salwing as
hoépriester wys. Die Ou Testament stel die volgende
voorskrifte vir die inwyding tot die priesterlike amp: 'n
Priester moes 30 jaar oud wees (vgl. Num. 4:3,47), soos
Adron deur God tot diens geroep wees (vgl. Ex. 28:1) en
deur ’n priester met water besprinkel wees (vgl. Num.
8:6-7). Aangesien Christus ons Hoépriester volgens die
orde van Melgisédek is (vgl. Hebr. 5:6), behoort Hy aan
elkeen van hierdie voorskrifte te voldoen. Ons weet dat
Christus tydens sy doop 30 jaar oud was (vgl. Lk. 3:23).
Ons weet ook dat Christus tot die priesteramp deur God
benoem is (vgl. Hebr. 5:4-10). Daarby is Johannes die
Doper weens afstamming 'n priester (vgl. Lk. 1:5,13) en
soos reeds vermeld, sou Johannes nie met iets nuut, soos
onderdompeling, vorendag kom nie, maar ooreenkoms-
tig die seremoniéle reinigings by wyse van besprinke-
ling doop. Dus, wanneer het Christus se inwyding tot
die hoépriesterlike amp gebeur? Adams is vanweé die




Bybelse gegewens oortuig dat dit gebeur het toe Johannes
die Doper Hom by wyse van besprinkeling gedoop het .

Nou vir die toetssteen: Laat die Bybel ons toe om hierdie
verband te trek? Ja, veral om twee redes. Aanvanklik
wou Johannes glad nie vir Christus doop nie, maar toe
antwoord ons Here hom:

Laat dit nou toe, want so pas dit ons om alle
geregtigheid te vervul. Daarna het hy Hom toe-
gelaat (Mt. 3:15).

Deuterondmium 6:25 leer ons dat geregtigheid behels
om aan die wet gehoorsaam te wees. Hoe gehoorsaam
Christus dan die wet? Hy is besny (vgl. Lev. 12:3 met
Lk. 2:21), in die tempel vertoon (vgl. Lk. 2:22-23), het
na die Pasga gegaan (vgl. Ex. 34:23 met Lk. 2:42) en
Hy het die Joodse feeste onderhou (vgl. Mk. 14:12, Lk.
22:3 en Joh. 17:10). Wat vervul Christus dan by die
doop deur Johannes? Die voorskrifte vir die inwyding
tot die priesterlike amp. Hy is op 30-jarige ouderdom
deur Johannes die Doper, seun van die priester Sagaria,
met water besprinkel en toe deur God sy geliefde Seun
genoem. Pas daarna het Christus met sy openbare be-
diening begin.

Christus se doop as salwing tot die priesterlike amp is
verder geldig omdat Hy by die vraag aangaande die ge-
sag waarmee Hy die tempel gereinig het (vgl. Mt. 21:12,
Mk. 11:15 en Lk. 19:45-48), die gebeure met die doop
van Johannes die Doper in verband bring. Nie enige
Jan Rap en sy maat kan sommer maar net die tempel
reinig nie. Om die tempel te reinig, is 'n daad waaroor
'n priester gesag het. Net nadat Christus aan die einde
van Lukas 19 die tempel gereinig het, begin Lukas 20:2
waar die owerpriesters, skrifgeleerdes en die ouderlinge
vir Christus vra: Vertel ons deur watter gesag U hierdie
dinge doen, of wie dit is wat U hierdie gesag gegee het?
Hierop antwoord Hy: Ek sal julle ook een ding vra - sé
vir My: die doop van Johannes, was dit uit die hemel of uit
mense? Hieruit kan ons dus met reg aflei dat ons Here
Jesus nd die doop van Johannes met hoépriesterlike gesag
beklee is en daarom was dit sy hoépriesterlike salwing
by wyse van besprinkeling.

Die doop van die Heilige Gees
'n Laaste bevestiging dat die doop met besprinkeling en
begieting verband hou, is die doop van die Heilige Gees.

Ons lees in Handelinge 1:4-5 van die doop wat tydens
die uitstorting van die Heilige Gees gaan plaasvind: En
toe Hy nog met hulle saam was, het Hy hulle bevel gegee
om nie van Jerusalem weg te gaan nie, maar om te wag
op die belofte van die Vader, wat julle, het Hy gesé, van
My gehoor het. Want Johannes het wel met water gedoop,
maar julle sal met die Heilige Gees gedoop word nie lank
nd hierdie dae nie.

Dit is opvallend: Die uitstorting van die Heilige Gees
word 'n doop genoem. Soos ons reeds weet, beteken
die woord “doop” nie net onderdompeling nie, maar
ook begieting en besprinkeling. Lees ons verder oor die
toespraak van die apostel Petrus op Pinksterdag, dan sé
die apostel: Nadat Hy dan deur die regterhand van God
verhoog is en van die Vader die belofte van die Heilige Gees
ontvang het, het Hy dit uitgestort, wat julle nou sien en hoor
(Hand. 2:33). Handelinge 11:15-16 sluit ook hierby aan:

En ek het die woord van die Here onthou, hoe Hy
gesé het: Johannes het met water gedoop, maar
julle sal met die Heilige Gees gedoop word. En
toe ek begin spreek, het die Heilige Gees op hulle
geval soos ook op ons in die begin.

Besprinkeling en begieting verduidelik die gedagte van
uitstorting en neerdaling (“op hulle geval”) van die Hei-
lige Gees baie meer getrou as onderdompeling.

Adams het dit onder ons aandag gebring dat die doop nie
net onderdompeling beteken nie, maar ook besprinke-
ling en begieting. Verder het hy aangetoon dat daar
reeds in die Ou Testament by wyse van bespringkeling
gedoop is en dat Johannes die Doper ook so sou doop.
Daarna het Adams aangevoer dat Christus se doop op
sy salwing tot die hoépriesterlike amp wys en dat dit
ook by wyse van besprinkeling sou geskied. Laastens
verduidelik Adams dat die doop van die Heilige Gees as
uitstorting en neerdaling, die beste deur besprinkeling en
begieting gesimboliseer word. Aan die hand van Adams
het ons gesien dat die Ou en Nuwe Testament n verband
1é tussen die doop met begieting en besprinkeling. ©

1 Teologiese student by die AP Akademie.

2 Jay E. Adams, The Meaning and the Mode of Baptism (Phillipsburg, N.J.:
P & R Publishing Co., 1975), bl. 56.

3 Die Hebreeuse woord nazah is hier vertaal met “laat opspring” omdat dit in
die vloei en konteks van die gedeelte inpas. Adams bring onder ons aandag
dat die woord in die reél as “besprinkel” vertaal word. In die oorblywende
23 gevalle waar die woord gebruik word, lui die vertaling “besprinkel”.

ANGLIKANE EN DIE DOOP:

Waarom was dit nooit 'n kwessie nie?

Ds. Adriaan Bester!

roeg in die 16de eeu, toe die Tudor-koning Henry

VIII van sy eerste vrou wou skei en die pous in
Rome geweier het om die egskeiding toe te staan, het die
Anglikaanse Kerk van die Rooms-Katolieke Kerk weg-
gebreek. Sedert 1533 is die Anglikaanse Kerk die staats-
kerk en sedert 1534 is die regerende monarg, die hoof van
die kerk. Die mate van godsdienstige verdraagsaamheid
het gevolglik ook grotendeels gewissel en afgehang van
die regerende monarg se godsdienstige sentimente. Mary
I (ook bekend as “Bloody Mary” weens haar wreedheid
teenoor Protestante), dogter en troonopvolger van Henry
VIII was 'n stoere Rooms-Katoliek. Haar halfsuster en
opvolger, Elizabeth I, was weer 'n Protestant. Dit is teen
hierdie politieke agtergrond wat die reformasie van die
kerk in Engeland begin het.

Die Anglikaanse Kerk het as staatskerk onder die ge-
sag van die monarg en later onder die gesag van die
parlement gestaan. By verskeie geleenthede was dit die
enigste wettige kerk en is almal wat geweier het om hulle
by die staatskerk aan te sluit, wreed vervolg. In 1538
word daar byvoorbeeld sewe Anabaptiste deur Henry
VIII ter dood veroordeel. Hulle sterf op die brandstapel
te Smithfield, die teregstellingsplek vir dwaalleraars.
In dieselfde jaar vlug 31 Anabaptiste uit Engeland na
Nederland waar hulle in Delft aangekeer en tereggestel
word. Die mans word verbrand en die vrouens word
verdrink. Gedurende die heerskappy van Elizabeth I,
word 'n Anabaptistegemeente in Londen ontdek en van
hulle word ’n aantal verban, 27 in die tronk gegooi en
twee te Smithfield verbrand. Die heel laaste Anabaptis
wat in Engeland op die brandstapel vir kettery gesterf
het, was Edward Wightman, wat op 11 April 1612 te
Litchfield tereggestel is. Hierna sou vervolging matiger
vorme aanneem.

Die tydperk 1660 tot 1688 onder die bewind van Charles
II, was 'n tydperk van grootskaalse vervolging vir almal
wat hulle nie onderwerp het aan die wetgewing wat op
die kerk afgedwing is nie. Van 1661 tot 1665 is daar 'n

reeks van vier wette deur die parlement uitgevaardig
wat as die Clarendon Code bekend sou staan. Hierdie
wette is uitgevaardig om die oppergesag van die Ang-
likaanse Kerk as enigste erkende kerk in Engeland te
verseker. Alle ander groepe of denominasies is as sekte-
groepe geklassifiseer en moes met wortel en tak uitge-
roei word.

In 1661 is die Corporation Act ingestel, wat alle mu-
nisipale ampsdraers verplig het om slegs in die Ang-
likaanse Kerk aan die sakrament van die nagmaal
deel te neem. Alle nonkonformiste (diegene wat hulle
van die Anglikaanse Kerk afgeskei het) is sodoende as
ampsdraers op stadsrade, in howe en as lede van die
parlement uitgesluit.

In 1662 word die Act of Uniformity ingestel, wat alle
gemeentes en ampsdraers van die Anglikaanse kerke
verplig het om die Book of Common Prayer te gebruik.
Alle kerke moes streng hou by die voorgeskrewe gebede,
formuliere, leesrooster en die voorgeskrewe liturgiese
kleredrag vir priesters, wat haarfyn gespesifiseer is.
Sowat 2 000 Puriteinse predikante, wat die kerk van
binne wou reformeer en wat aan die Bybel sy regmatige
plek in kerklike praktyke wou gee, het geweier om hulle
aan hierdie reéls te onderwerp en is summier uit hul
gemeentes afgesit en sonder 'n ander heenkome gelaat.
Baie van hierdie predikante het aanhou preek en is deur
baie gemeentelede gevolg.

Die gevolg was dat daar in 1664 'n volgende wet uitge-
vaardig is, die Conventicle Act, wat enige godsdiens-
tige byeenkomste buiten dié¢ van die staatskerk, streng
verbied het. Geen groepe van meer as vyf persone is
toegelaat om 'n godsdienstige byeenkoms te hou nie.
Enige oortreders van hierdie wet is gestraf met hewige
boetes of swaar tronkstraf.

Die vierde van hierdie reeks wetgewings was die Five-
Mile Act, wat in 1665 uitgevaardig is. Hierdie wet het




nonkonformistiese predikante verbied om binne 'n vyf
myl radius van enige gevestigde dorp of hulle vorige
gemeentes te preek. Onder hierdie wetgewing is geen
nonkonformis toegelaat om in 'n openbare skool n
posisie as onderwyser te beklee nie. Hierdie wet is eers
in 1812 opgehef. In 1689 is daar 'n wet uitgevaardig
wat groter verdraagsaamheid en godsdiensvryheid tot
gevolg gehad het.

Enige afwyking van die praktyke van die Anglikaanse
Kerk is verbied en hiervan was herdoop maar net een
van baie. Die belydenis en leerstellings van die kerk het
spesifiek in die 39 Artikels beslag gevind, wat tussen
1536 en 1571 ontstaan het en wat vandag nog deur alle
Anglikane as die primére geloofsbelydenis aanvaar word.
'n Tweede belydenis, die Westminster Geloofsbelydenis,
was bedoel om 'n baie meer volledige belydenisskrif
te wees en saam met die geloofsbelydenis moes daar
'n groot en 'n klein kategismus opgestel word. Dit is
dan ook in opdrag, nie van 'n sinode nie, maar van die
parlement in Engeland, in 1646 opgestel. Die bedoeling
daarvan was om die sterk gereformeerde oortuigings
van die Anglikaanse Kerk van die tyd, te formuleer en
te verwoord.

In die 39 Artikels is daar alreeds standpunt ingeneem
teen die dwaling van die Anabaptiste of Wederdopers,
wat Engeland in die 1550’ in beroering gehad het. Artikel
XXVII wat oor die doop handel, lui soos volg:

Die heilige doop is nie alleen ’n teken van 'n belyde-
nis en 'n merk van onderskeid, waardeur Christene
onderskei word van die ongedooptes nie, maar
is ook 'n teken van wedergeboorte of die nuwe
geboorte, waarin, soos deur 'n instrument, hulle
wat die doop op waaragtige wyse ontvang, ingelyf
word by die kerk; die belofte van die vergifnis van
sonde en die aanneming tot kinders van God deur
die Heilige Gees, word op sigbare wyse bevestig as
teken en se€l; geloof word bevestig en genade word
vermeerder deur gebed tot God.

Die doop van jong kinders moet ten alle koste deur
die kerk behou en beoefen word, omdat dit met
die opdrag van Christus ooreenstem.

In hierdie woorde lees 'n mens die taal van die gerefor-
meerde leer, dat die doop 'n teken en seél is, soos die
besnydenis, en dat die doop van kinders met die opdrag
van Christus ooreenstem.

In die Westminster Geloofsbelydenis hoofstuk 28, word
daar spesifiek oor die doop gehandel en word daar
pertinent in paragraaf 3 oor die metode van die doop
gesé dat “die onderdompeling of indompeling van die
persoon nie ‘n vereiste is nie, maar dat die regmatige
bediening van die doop ook kan geskied deur gieting
of besprinkeling”. In paragraaf 4 van dieselfde hoofstuk
waar daar gehandel word oor wie gedoop mag word,
staan daar dan die volgende: “Nie alleen diegene wat
hulle geloof en gehoorsaamheid aan Christus bely nie,
maar ook die suigelinge van wie een of beide ouers ge-
lowiges is, moet ten doop gebring word.” In paragraaf 5
staan vervolgens geskryf dat om die doop van kinders te
weerhou, 'n ernstige sonde sou wees, maar dat die doop
geen saligmakende krag het nie en dus nie noodsaaklik
vir redding is nie.

Paragraaf 6 en 7 lui soos volg:

Die doeltreffendheid van die doop word nie ver-
bind tot die tydstip waarop dit bedien word nie;
desnieteenstaande, deur die regmatige gebruik van
die sakrament, word die genade nie alleenlik aan-
gebied nie, maar werklik openbaar en toebedeel
deur die Heilige Gees aan diegene (hetsy mondiges
of suigelinge) aan wie die genade volgens die wil
van God behoort, op sy bepaalde tyd.

Die sakrament van die doop behoort slegs eenma-
lig aan enige persoon bedien te word.

Uit hierdie paragrawe in die Anglikaanse belydenis-
skrifte, is dit baie duidelik wat hulle standpunt oor die
kinderdoop en herdoop is. Die standpunte wat in hulle
belydenisskrifte vervat is, stem grootliks ooreen met
die gereformeerde belydenisskrifte wat hul oorsprong
op die Europese vasteland gehad het. In hulle verstaan
van die teologie van die doop, was die samestellers van
die Westminster Geloofsbelydenis eg gereformeerd.
In ondubbelsinnige taal word hulle standpunt gestel
dat die doop van die kinders van gelowige ouers in
ooreenstemming met die opdrag van Christus is, dat
die weerhouding van die doop van kinders 'n ernstige
sonde sou wees en dat niemand weer gedoop behoort
te word nie. In die kommentare wat geskryf is op die
Westminster Geloofsbelydenis deur gerespekteerde
teoloé en kenners van hierdie belydenisskrif, soos die
Anglikaanse professore drs. EJ Bicknell en GI William-
son, word hierdie bevindinge gerugsteen.©

1 Leraar by die AP Kerk Hluhluwe.

DIE DAG TOE DORDT N STORM IN AFRIKA VEROORSAAK HET:
Die doop van kinders wat uit
slawe gebore is'

Ds. Johan Schiitte?

1. Inleiding

Op 21 Maart 1666 bars n Kaapse “doopstorm” tydens
die middagerediens los. Ds. Baldaeus, n ervare en ge-
respekteerde predikant, is op pad terug na Nederland
nadat hy 11 jaar in Oos-Indié gearbei het. Hy word gevra
om die erediens te lei en die doop aan twee kinders te
bedien, waarvan een 'n slawekind was. Ds. Baldaeus wei-
er die bediening van die sakrament aan die slawekind
in ooreenstemming met die besluit van Dordt. Die vol-
gende dag dien 'n opdrag van die goewerneur-generaal
voor die Politieke Raad wat die waarnemende plaaslike
predikant opdrag gee om die slawekind die volgende
Sondag te doop, desondanks die Dordtse besluit. Vir
die volgende 12 jaar is slawekinders gedoop. Hierdie
praktyk word eers in 1678 gestaak na direkte skriftelike
kennisgewing deur die Klassis Amsterdam aan die
destydse goewerneur.

2. Die besluit van Dordt

Die vraag rondom die doop van slawekinders was nie
aanvanklik deel van die Dordtse Sinode 1618 se sakelys
gewees nie. Aangesien die skepe na Oos-Indié egter
binnekort moes vertrek en die leraar in Jakarta, ds.
Hulsebos, 'n navraag oor die saak gerig en op 'n antwoord
gewag het, word dit as 'n saak van dringendheid aan die
Sinode vir bespreking voorgehou.

Na aanvanklike twyfel oor presies watter kin-
ders deur ds. Hulsebos se vraag bedoel word,
word bevestig dat dit primér betrekking het
op “ouer kinders van nie-Christelike ouers
wat sonder hul toestemming van hul eie ouers
weggeneem is en nie wettiglik aangeneem is
nie, maar wat as slawe gebruik word net soos
daardie slawe wat 6f met geld gekoop is, 6f
tydens oorlog gevange geneem is, maar wat
almal enige tyd kon ontsnap en na hul vorige
lewens en gesinne kon terugkeer”.

Ses groepe afgevaardigdes was van mening dat sulke
kinders gedoop behoort te word na die voorbeeld van
die besnydenis van Abraham, sy huishouding en slawe
in Génesis 17. Alle ander afgevaardigdes, die meerder-
heid, was gekant teen die doop van sulke jong kinders.
Hulle het aangevoer dat die doop 'n teken van die ver-
bond is, waaraan nie-Christene, insluitende hul kinders,
nie behoort nie. Hulle tel as diegene in 1 Korinthiérs 7
wat onrein is en geen deel het aan die beloftes van die
verbond nie, soveel meer in Indi€, waar die ouers die
duiwel aanbid.

Daar word nie met konsensus nie, maar met
’n meederheid besluit dat “die kinders van nie-
Christelike ouers wat in Christelike gesinne op-
geneem is, nie gedoop moet word voordat hulle
die ouderdom van diskresie bereik het nie”.

Almal was dit eens dat ouer kinders wat die ouderdom
van diskresie bereik het, slegs gedoop kan word na on-
derrig in die basiese beginsels van die Christelike geloof
en 'n openbare belydenis van hul geloof. Die verskil van
mening tussen die afgevaardigdes het betrekking gehad
op kinders wat nog nie die ouderdom van diskresie
bereik het nie.

3. Vrae oor die doop wat Dordt voorafgegaan het
Dit was nie die eerste keer dat gereformeerde kerke voor
die doopvraagstuk te staan gekom het nie. Van die be-
gin van die Hervorming af is gereformeerde Christene
gedwing om nie net verskille met Rooms-Katolieke aan
te spreek nie, maar ook met Lutherane, Anabaptiste
en mekaar.

Oor watter kinders gedoop kon word en watter nie, skryf
Martin Bucer in sy kommentaar op Romeine 6: “Selfs as
die ouers verdien om uitgesluit te word uit die kerk vir
hul goddeloosheid, nietemin moet hul babas, aangesien




hulle meer vir die gemeenskap gebore word as vir hul
eie ouers, wanneer hulle deur die kerk aan Christus toe-
gewy word, deur Christus se sakrament ingelyf word,
want hulle is deur die Here, hul groter Ouer, ingewy””

Ons sien dat gelowiges van die 16de en 17de eeu 'n sterk
gemeenskapsgevoel gehad het wat hul verbondsbe-
skouings gevorm het. Dit is sekerlik gestimuleer deur
Heinrich Bullinger wat die doop gebruik het as die toe-
latingsmiddel waardeur die individu in die Christelike
gemeenskap ingelyf word. Deur die doop is almal onder
die beloftes en voorwaardes van die verbond geplaas.
So is die Christelike gemeenskap bevorder volgens die
lyne van verbondsdenke en politieke leiers het die doop
gebruik as middel om hul onderdane in een kerk en een
volk te verenig.

Johannes Calvyn was van mening dat die kin-
ders van ongelowiges gedoop moet word aan-
gesien hulle afstammelinge van vroom voor-
ouers is, desnieteenstaande dat hul grootouers
of ouers afvallig geword het, want: “die belofte
sluit nie net die saad van elke gelowige in die
eerste geslag in nie, maar dit strek tot in die
duisendste geslag”

Verskillende sinodes en vergaderings wat Dordt vooraf-
gegaan het, het vrae rakende die doop behandel. Ons
kan tot die gevolgtrekking kom dat die dooppraktyk van
die gereformeerde kerke tot 1574 toegelaat het dat kin-
ders van ouers buite die gereformeerde kerk op sekere
voorwaardes gedoop is, omdat hulle aan die verbond be-
hoort en in n Christelike gemeenskap grootgemaak is.

Ook die owerheid het geworstel met die vraag oor watter
kinders gedoop moet word. In Artikel 22 van die Kerk-
wette van 1576 staan:

“Die doop sal aan geen kind geweier word nie.”

Daarmee het die owerheid (koning Willem van Oranje)
gehoop om die doop te gebruik om ’n verenigde Neder-
land te skep. Daar was egter soveel teenkanting teen die
Kerkwette dat dit nooit formeel geimplementeer is nie
en die kerk het grootliks die owerheid se oproep tot die
onvoorwaardelike doop van alle kinders geignoreer.

Die era van die Nederlandse Verenigde Oos-Indiese
Kompanjie (VOC)

Met die stigting van die VOC in 1602, het kontak met
ander gelowe en wéreldbeskouings toegeneem. Die VOC
was primér op handel gefokus, maar het ook verantwoor-
delikheid geneem vir die geestelike en godsdienstige
behoeftes van sy werknemers, asook sendingwerk in
die kolonies. Vir hierdie doel het hy predikante, sieke-
troosters en onderwysers in samewerking met die Ne-
derlandse Kerk in diens geneem. Hierdie samewerking
en verhouding tussen die Kompanjie en die kerk was
basies 'n voortsetting van die verhouding tussen staat
en kerk in patria.

Die Kompanjie het as beskermheer van die kerk opgetree
met die mag om predikante te werf, te plaas, te betaal, te
verplaas en selfs te dissiplineer. As handelaar en “koning”
was sy politieke, ekonomiese en godsdienstige doelwitte
ten nouste verbind.

4. Die nadraai van Dordt

Ten spyte van die besluite van Dordt, het verskeie poli-
tieke owerhede sterk by hul standpunt van algemene
doop gehou. Hierdie siening en die pogings van die po-
litieke owerhede om hulself by die interne doopkwessie
te betrek om die doop vir politieke doeleindes te gebruik,
het hul weg na die kolonies gevind.

Die volgende gebeure dui daarop dat die besluite van
Dordt nie goed in Oos-Indié ontvang is nie. Na ds. Hul-
sebos se afsterwe in 1622, was een van die eerste kwessies
wat sy opvolger moes hanteer, presies dieselfde versoek
oor die doop van slawekinders van die kerkraad van
die Banda-eilande. Dit wil voorkom asof die predikant
onbewus was van die besluit van Dordt, aangesien hy
die kerkraad in 1623 antwoord dat hy aan die Klassis
Walcheren oor hul versoek sou skryf. Na bykans 'n jaar
sonder antwoord, skryf die kerkraad van Banda aan die
Klassisse van Amsterdam, Walcheren en Enkhuizen.

Terwyl daar in 1624 op hul antwoord gewag word, vind
daar n kerkvergadering in Batavia plaas om 'n voorlopige
kerkorde vir gebruik in die kolonies te bespreek — geba-
seer op die Kerkorde van Dordt, maar aangepas by die
huidige behoeftes van die kerke in Oos-Indié. Een van
die sake wat aangepas moes word, was die doop van

1 JL Schitte: “The day Dordt caused a storm in Africa: The baptism of
children born from slaves.” Referaat gelewer by geleentheid van die
400-jarige herdenking van die Dordtse Sinode. Vertaal en verkort.

2 Direkteur van Kerkadministrasie by die Gemeenskaplike Kerkkantoor en
hoof van die Departement Ekklesiologie by die AP Akademie.

slawe. Daar is besluit dat, terwyl daar gewag word op
die advies van die kerke in patria, daar by die besluit van
Dordt gehou sal word. Dog, 'n nuwe praktyk is begin
wat vreemd was aan die res van die gereformeerde ker-
ke. Jong kinders van nie-Christelike ouers, hetsy deur
'n Christen aangeneem of selfs op versoek van hul eie
ouers, wat nie gedoop kon word nie, het 'n seén ontvang
deur handoplegging en gebed volgens die voorbeeld van
Christus in Matthéiis 19.

Op 12 Julie 1626 antwoord die Klassis Walcheren se
Deputate vir Indiese aangeleenthede die kerkraad van
Banda dat hulle by die besluit van Dordt moes hou. Toe
nuus oor die voorgestelde kerkorde vir Batavia en die
inhoud van die hersienings die kerk in patria bereik,
ontlok dit reaksie, nie net van die Deputate vir Indiese
aangeleenthede nie, maar ook van die Klassis Amster-
dam en selfs die Sinode van Hoorn (1629). Almal het die
veranderinge en praktyke afgekeur en die kerk in Batavia
aangemoedig om die besluite van Dordt te handhaaf.

Die vraag het weer in 1651 en in 1656 ontstaan en by
albei geleenthede het die Klassis Amsterdam en Sinode
Noord-Holland die kerk in Batavia op die besluite van
Dordt gewys.

Dit was in 1664, n jaar voor die eerste permanente leraar
na die Kaap sou kom, dat die goewerneur-generaal van
Nederlands-Oos-Indié¢ aan die kommandeur aan die
Kaap skryf, nadat 'n besoekende leraar op pad na Bata-
via berig het dat die kommandeur nie weet hoe om die
vraag rakende die doop van slawekinders te hanteer nie.

In sy brief het die goewerneur-generaal verklaar
dat alle slawekinders wie se ouers ’n Christelike
opvoeding waarborg, gedoop moet word op
grond daarvan dat Abraham se slawe besny is.

Dit het al die slawe van die Kompanjie ingesluit, aan-
gesien die Kompanjie hul Christelike onderrig in skole
gewaarborg het. In weerwil van al die korrespondensie
wat so pas genoem is, het die goewerneur-generaal
geskryf dat dit op advies van die klassis in patria gedoen

is. Dit is egter baie onwaarskynlik, gesien al die bewyse
sedert Dordt.

Alhoewel die Kompanjie, in sy sorg vir die godsdienstige,
politieke en wetlike behoeftes van sy werknemers in die
kolonies, wel die gereformeerde godsdiens bevorder het
deur sy bande met die Klassis Amsterdam, het die VOC
verkies om self te besluit watter besluite van kerklike
vergaderings hy sal aanvaar en watter nie.

Sonder ’'n leraar of selfs 'n gemeente was die kom-
mandeur verantwoordelik vir alle godsdienstige sake
aan die Kaap en het hy volgens die VOC se riglyne
opgetree. Die eerste leraar het in 1665 aangekom om
die eerste gemeente in Suid-Afrika te organiseer, maar
is na slegs ses maande oorlede en die kommandeur
het die verantwoordelikheid vir die nuutgevonde kerk
onder die beskerming van die Kompanjie hervat. Teen
hierdie agtergrond vind die gebeure van Maart 1666
plaas. Ds. Baldaeus was een van 'n handvol predikante
wat die Kompanjie se beleid oor die doop uitgedaag het.
Die meeste van die ander predikante het deur die jare
verkies om nie in 'n dispuut met hul werkgewer te tree
nie, sodat ds. Le Boucq in 1708 kla:

“As die goewerneur 'n skaap in menseklere klee
en dit aan die predikant stuur, sou dit gedoop
word, want die predikant se hoofdoel was om
die guns van die Kompanjie te verkry en om
hom te behaag.”

Gebeure soos hierdie het daartoe gelei dat die Suid-
Afrikaanse historikus Karel Schoeman die standpunte
verwerp dat die 17de eeuse Nederland inderdaad so
godsdienstig of toegewyd aan die Nederlandse Kerk
was as wat tradisioneel aanvaar is. Hy vind steun vir sy
standpunte in die feit dat onaanvaarbare inmenging
deur politieke owerhede in kerksake in hierdie tyd
voorgekom het; dat die VOC “arrogant” en “outokraties”
in sy verhouding met die kerk opgetree het en dat die
Hervormde Kerk en geloof binne die handelsryk van die
VOC in 'n posisie van diensbaarheid en athanklikheid
die knie voor hom moes buig.

VOORNEMENDE EN HUIDIGE KOVSIES 2022. Vind u geestelike tuiste en skakel
in by ons bedrywighede. AP Kerk Bainsvlei — Kontak ons by 082 614 5857.

AP AKADEMIE

NGOS VAN ONSKATBARE
WAARDE, SE OUDSTUDENT

y hoef nie twee keer te dink oor 'n Nagraadse Onder-

wyssertifikaat (NGOS) aan die Afrikaanse Protestantse
Akademie (APA of AP Akademie) nie - dit sal een van
die beste besluite van jou lewe wees! S6 praat oudstudent
Albert Brand oor sy opleiding aan die APA.

“Die waarde daarvan om jou NGOS deur die APA te
voltooi is tweeledig: Die kwalifikasie self maak soveel
deure vir jou oop en die inhoud van die kursus is van
hoogstaande gehalte. Wat dit bykomend waardevol maak,
is die ongelooflike ondersteuning wat jy deurentyd van
die personeel en dosente ontvang,” vertel Brand.

Volgens Brand skep die NGOS vir jou verskeie plaaslike
en internasionale geleenthede.

“Ek het in Noord- Afrika skoolgehou. Om te moet werk
terwyl jy studeer, is altyd 'n uitdaging, maar die APA en sy
mense het dit soveel makliker vir my gemaak. Hulle het
dit eintlik vir my moontlik gemaak. Vir elke uitdaging het
hulle aanpassings gemaak en van oplossings voorsien”

Brand vertel danksy sy opleiding aan die APA, is hy as
onderwyser beslis beter toegerus vir al die uitdagings
wat met dié roeping gepaardgaan.

“Dit het my gevorm as onderwyser. Die inhoud het my
baie laat nadink oor wat onderwys eintlik is en wat dit
vir my beteken om onderwyser te wees. Dit het my ge-
help om daagliks die groter prentjie van die beroep as
roeping in gedagte te hou. Terwyl die teorie van groot
belang en baie insiggewend is, is dit ook die kursus se
ingesteldheid om dit prakties toe te pas, wat die APA se
NGOS-program so sinvol maak.”

Brand beklemtoon dat om NGOS aan die APA te on-
derneem ’n unieke ervaring is wat nie misgeloop moet
word nie.

“Ek kan dit sonder enige voorbehoud vir voornemende
studente - en dié wat nog wonder daaroor — aanbeveel.
Nie net op grond van die inhoud van die kursus nie,

maar ook danksy die meelewendheid van individue en
verskillende persoonlikhede by die APA. Die manier
waarop elke lid van die personeel - administratief en do-
serend - uit hul pad gaan om jou te help met jou spe-
sifieke en unieke uitdagings, is baie spesiaal en op die
lange duur van onskatbare waarde.”

MEER OOR NGOS

Die NGOS word begrond deur 'n Christelik-Reforma-
toriese raamwerk in aansluiting by die APA se etos, soos
geregistreer by die Departement van Hoér Onderwys en
Opleiding. Die doel van hierdie Nagraadse Onderwys-
sertifikaat is die opleiding van onderwysers vir die Senior
Fase (SF) en die Verdere Onderrig- en Opleidingsfase
(VOO) volgens 'n inklusiewe deelnemende strategiese
model. Om hierdie doel te bereik, is die NGOS-kursus
ontwerp om werkgeintegreerde leer in te sluit. Dit is 'n
beroepsgerigte kursus om opleiding en leer binne die om-
gewing van die SF en VOO te bied, met die spesifieke oog-
merk om onderwysers daar te stel wat ook in Afrikaans
as onderrigmedium werk. Enige student wat Afrikaans
goed genoeg magtig is om dit te kan lees en skryf, kan vir
die APA se NGOS-kursus inskryf, nie net Afrikaans moe-
dertaalsprekers nie. Verder behels die NGOS-program
die sistematiese ontwikkeling van kennis, vaardighede,
waardes, gesindhede en verdere/ander toegepaste vaar-
dighede wat van voornemende onderwysers verwag word
ten einde hul taak bevredigend te kan uitvoer. Vir meer
besonderhede besoek www.apa.ac.za/ngos/

OOR DIE AP AKADEMIE

Die Afrikaanse Protestantse Akademie is n privaat ter-
siére instelling wat aanvanklik in die laat tagtigerjare as
n skool vir teologiese opleiding gestig is. Vandaar het die
APA tot 'n volwaardige, selfstandige tersiére instelling
ontwikkel wat in die geesteswetenskappe spesialiseer.
Met die raamwerk van 'n Christelike uitkyk, wil die APA
studente begelei om idees krities te verken en te berede-
neer. Die geesteswetenskappe ontwikkel en bevorder by
uitstek kritiese en analitiese denke en dit mond uit in
meningsvormende beroepe soos sielkundiges, joernaliste,
onderwysers en predikante.©

NABOOMSPRUIT
Bevestiging van ds. JA van der Merwe

Met groot vreugde en opgewondenheid is ds. Hannes van der

Merwe op Sondag 19 Junie 2022 deur ds. Lourens Prinsloo van ons
buurgemeente, AP Kerk Waterberg, as herder en leraar bevestig.

Die Skrifgedeelte was uit Sagaria 4. Ds. Hannes en suster Marie

was ons leraarspaar gedurende 2000 tot 2006, waarna ds. Hannes
geémiriteer het. Ons glo en vertrou dat die Here u sal seén met goeie
gesondheid en u die krag en genade sal gee om met groot seén in sy
wingerd te arbei. Ons wil ook saam met die Psalmdigter uitroep: Die
meetsnoere het vir my in lieflike plekke geval, ja, my erfenis is vir my
mooi (Ps. 16:6).

Laura Kleynhans

RUSTENBURG
Korale vir Kiara

Op Saterdag 9 Julie 2022 is 'n bewusmakings- en fondsinsamelingsdag gehou ten bate van Kiara
Rossouw, wat 'n beenmurgskenker benodig. Hierdie barmhartigheidsprojek is deur die vrouediens
onder leiding van Karin Hough gereél.

Die Suid-Afrikaanse Beenmurgregister en die Suid-Afrikaanse Nasionale Bloeddiens het stalletjies
gehad waar belangstellendes kon registreer of bloed skenk. Lezelda Lubbe, ‘'n mond- en voetskilder,
het haar skilderkuns gedemonstreer en met teenwoordiges gesels. Gaskunstenaars Riaan Rust en
Manie Jackson het gratis opgetree. Kiara se geliefde Duke, die perd waarop sy by die ryskool ry, en
sy “kollega” Bells, het ook kom kuier en kinders op ritte op die kerkterrein geneem. Uitstallers het
stalletjies bedryf met opvoedkundige speelgoed, kuns, juweliersware, handwerk en eetgoed en het
almal bygedra tot die Kiara-fonds.

Dit was 'n uiters aangename en suksesvolle dag en almal wat
deel daaraan gehad het, word van harte bedank.

Micky Badenhorst

Kiara se grootouers Johann en Koba Rossouw, ‘n vriendin,
Kiara op Duke, haar ma Chantelle, haar pa Stef op Bells Lezelda Lubbe en Manie Jackson

SMELTOOND

o Oktober 2022 o

Tienermeisie wat as 'n “kat” identifiseer mag
soos 'n kat by die skool wees'

Moet net nie die skool

ontwrig nie ...

Die Daily Record, 'n poniekoerant
in Glasgow, Skotland, berig dat

'n leerling van 'n privaatskool in
Melbourne, Australié, na bewering
toestemming gekry het om soos

'n kat in die klaskamer te wees,
solank sy nie katagtige verbale
uitinge maak en haar gedrag ander
jongmense by dié skool benadeel
nie. Alhoewel die skool nie die
berig bevestig het nie, het dit in

'n verklaring gesé dat leerlinge

“’n reeks kwessies beleef met
betrekking tot geestesgesondheid,
angs en identiteit”. Volgens die
Mirror het die skool bygevoeg: “Ons
benadering is altyd gefokus op die
leerling se unieke omstandighede,
terwyl ons steeds professionele
advies én die welstand van die
leerling in ag neem.
na aan die tienermeisie se

”

n Individu

familie het aan die Herald Sun
gesé: “Niemand het blykbaar 'n
protokol vir leerlinge wat hulle
as diere identifiseer nie, maar
die benadering was dat as dit
nie die skool ontwrig nie, almal
ondersteunend sal wees.”

“Jy sit op my stert!”

Dit is een van 'n aantal gevalle wat
onlangs in Australié aangemeld is.
In Brisbane het ’'n groep van vier
skooldogters glo handeviervoet
geloop en gate in hul skooluniforms

30 DIE BOODSKAPPER

geknip om plek vir sterte te maak.
Hierdie dogters het blykbaar as
jakkalse of katte geidentifiseer.
Bewerings, wat deur die skool
ontken is, sluit een in van ’'n

ouer wat aan die Courier Mail
gesé het dat een skooldogter op
'n ander geskreeu het omdat sy
"op haar stert sit". Daar was nog
geen bevestiging of die betrokke
meisies glo dat hulle deel van

die “pelshaarsubkultuur” (furry
subculture), waar mense met
diere-eienskappe identifiseer, is nie.

Om bevry te wees van “dit is die
regte ding om te doen” ...

Die Safer Schools, 'n

aanlyn gesondheids- en
veiligheidsnakomingsprogram,
het verduidelik: “Die internet,

as 'n voortdurend veranderende
wéreldwye gespreksplatform, word
besoek deur baie verskillende
groepe mense/gemeenskappe
wat eenders dink en optree.
Hierdie gemeenskappe laat mense
dikwels toe om hulself uit te druk
op 'n manier wat hulle bevry

van wat beskou word as “sosiaal
aanvaarbare gedrag”. Oor die
afgelope jare, met die plofbare
gewildheid van webwerwe en
video-gasheerdienste soos YouTube
en TikTok, het sommige lede van
hierdie gemeenskappe hierdie
gewilde platforms begin gebruik
om hul subkulture wyd bekend te

stel. Een van hierdie subkulture is
“Furry fandom”.

“Furries” is honde of katte of
jakkalse of ...

Mense wat op hierdie manier
identifiseer, kan 'n “fursona”

skep, waarin hulle eienskappe
toon van die diere waarmee hulle
identifiseer. Gewilde diere sluit

in honde, katte, jakkalse, wolwe,
leeus en tiere. Die subkultuur het
'n wye spektrum van verskillende
mense en sommige verkies om hul
“fursona” in privaatheid uit te leef.

“Furries” word geboelie en stief
behandel

Furscience, Internasionale
Antropomorfiese Navorsingsprojek
(IARP’s, meen dat “furries’ 'n
aansienlik groter kans het om fisies
en verbaal geboelie te word”.

Hulle het bygevoeg: “Hoe

sterker 'n persoon as 'n ‘furry’
identifiseer, hoe groter is die
kans dat hulle daaroor slegter
deur die samelewing behandel
word. Wanneer hulle berading of
terapie vir onverwante toestande
ontvang, erken baie dat hulle stief
behandel word deur terapeute
wat die probleme wat hulle
ervaar, ignoreer.”

1. https://bitly/3QFaVfX

PRETORIA-OOS
Visrivier-staptog 2022

Na twee jaar se beplanning en uitsien het die
Visrivier-stap eindelik van 13 tot 18 Mei 2022
plaasgevind. Carlo en Susan Grobler van die
AP Kerk Grootfontein (Tvl.) het die inisiatief
met die reélings en beplanning geneem. Ons
was amper 30 stappers met verteenwoordigers
uit verskillende AP kerke: Grootfontein (Tvl.),
Pretoria-Qos, Bloemfontein, Vredendal,
Hectorspruit en Verwoerdburg. Daar was selfs
vier dominees in die groep.

Groot was die feleurstelling toe 'n klompie
stappers weens positiewe COVID-toetse nie die
grens kon oorsteek nie. Ons is verder uitgedun
toe een stapper sy ligamente die aand voor die
aanvang van die staptog geskeur het.

‘'n Deel van die groep het die aand van 12 Mei
by Ai-Ais oornag, terwyl die ander deurgery het
na Hobas, om daar die staptog in te wag. Met 'n
uitgedunde groep en hartseer oor diegene wat
dit nie kon meemaak nie, het ons Vrydagoggend
vroeg by Hobas bymekaargekom om al die
administratiewe werk af te handel.

Van daar af is ons eers na die vitkykpunt om die
Visrivier-canyon te besigtig. Toe is ons afgelaai
by die beginpunt. Ds. Attie Boshoff het die groot
stap geopen en ons gewys op die verskillende
perspektiewe waarvolgens ons na God se
skeppingswerk moet kyk gedurende die volgende
paar dae se stap.

Toe begin die groot stap! Ons het al gehoor
van die eerste dag se afdraande stap wat erg
op die knieé en enkels is. Met dit in gedagte
was party versigtiger as wat ander gedink het
nodig was ... Nietemin het ons die eerste dag
gemaak! Daar was genoeg water in die rivier
sodat ons waterbottels kon volmaak. Cleon
Grobler, AP Kerk Grootfontein (Tvl.), het selfs 'n
klein visstokkie saamgedra en 'n hele paar visse
gevang (en teruggegooi in die rivier).

Die stilte van die natuur, God se skeppingswerke,
die rustigheid, die verskillende formasies van
die berge, die aand se slaap in die buitelug,

die samesyn en kuier van die groep, het die
staptog 'n onvergeetlike belewenis gemaak. Elke
dag se oggendoordenking en aandafsluiting

is deur iemand in die groep waargeneem.
Sondagoggend het ons om 09:00 'n erediens

in die veld gehou, nadat ons al 'n entjie se stap
agter die rug gehad het.

Ons moes soggens maar vroeg roer, sodat ons
met eerste lig kon begin stap — voordat die son
te fel begin bak het! Saans het ons weer gesorg
dat ons vroeg inkruip. Die volmaan wat ons
gedurende die staptog kon beleef, het ons net
weereens laat besef hoe die maan alles kan
verlig sonder die hulp van stadsliggies. Daar was
ook geleentheid om die sterreprag te bewonder.
Behalwe vir 'n paar blase aan die voete,

het die stap sonder enige (verdere) emnstige
beserings plaasgevind.

By die eindpunt van die staptog, Ai-Als, is ons
ingewag deur dr. Susan de Bruyn. Dankbaar dat
ons die stap sonder enige ernstige ongevalle
suksesvol kon klaarmaak, het Wayne Gibbs vir
ons 'n gebed gedoen, waarna ons die Onse
Vader gesing het.

Hierdie paar dae was 'n onvergeetlike belewenis
wat ons van harte aanbeveel!

Hes Boshoff en Susan Grobler

IS JOU REKENAARBEGROTING
BEPERK?

Ons verkoop opgeknapte (refurbished) rekenaars,
skootrekenaars en bedieners. Alle opgeknapte rekenaars
het 'n een jaar waarborg. Ons koerier landswyd!

Kontak Pieter by 083 214 3521 of pieter@activepc.co.za

AP KERKDASSE

e-pos: pietersburg@apk.co.za

DOONSIDE (2 km van Toti)

Shangrila: Seefront, 2 + 3 slaapkamers; sommige DSTV.
Onderdak parkering. Braaiplek, winkel, wassery.
Superwaarde.

082 821 2601/ 012 006 1064
www.shangrilaholidayflats.co.za

Natal Suidkus - Southport

Lekker, gerieflike selfsorg tuinwoonstelle te huur
vir vakansie.Ten volle toegerus. Loopafstand
van die see, braaigeriewe, see uitsig, DSTV ens.
Kom ontspan in ’n rustige stil omgewing!

Kontak Hendrie: 072 932 1070

KASTEELSIG GASTEKAMERS —
PRETORIA

Umgenistraat 366, Erasmuskloof.
+ 1 km vanaf N1-snelweg. Naby Kloof Hospitaal.

Vir besprekings skakel/WhatsApp Nico: 071619 9756

Hartenbos Woonstel

Puik selfsorg woonstel. Stap na strand
Skottel TV. Onderdak braai op patio
Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

OORNAG TE BLOEMFONTEIN

Selfsorg oornagkamers elk met:
minikombuis en -badkamer, lugreéling, TV, braai- en
vriesgeriewe, veilige onderdak parkering

Slaap 1-4 en 1-5. Naby N1
Skakel Belie by 051 433 2635 of 072 342 7530

Selfsorg akkommodasie met:

Saal, herberg, kothuise en
kamp staanplekke.

NUUT: 4x4 baan, bergfiets/wandelroetes.
Ideaal geleé op die N11, 3 ure vanaf Pretoria.

Skakel Theuns Snyman by 079 274 7978

SUIDKUS MARGATE

Loopafstand van hoofstrand.
2 Slaapkamer — 6 persone. See- en brander-uitsig van
balkon. 2 x onderdak parkering

Skakel Liezl vir tariewe 082 311 9210 of
skakel of sms Thys: 082 921 1922

Wili-werk-ni

Ten volle toegeruste vakansiewoning op die
grens van Margate en Uvongo. Loopafstand na
die strand. Pragtige see-uitsig. Billike tariewe

Skakel Willie of Poppie Brits: 071 696 0344 of 082 746 4852
Queenstraat 18, Uvongo

32 DIE BOODSKAPPER




Gemeentenuus &%

RUSTENBURG

Huwelike
Op 16 April 2022 het ds. Nico Grobler sy seun Lidderd en

Anja Schulteisser in die huwelik bevestig. Die nuwe Grobler-
egpaar vestig hulle in die Kaap. Op 7 Mei 2022 is Johan de
Waal en Meredith Snell deur ds. Nico in die huwelik bevestig.
Hulle vestig hulle in Frankryk. Die egpare word gelukwensing en
seén toegebid.

Bybelstudie

Vanjaar word een Bybelboek per maand deurgewerk. Lidmate
moet die betrokke Bybelboek tuis bestudeer voordat dit elke
tweede Donderdagoggend by die Goue Gerwe-byeenkoms
bespreek word. Die bespreking word daarna deur ander
gemeentelede die daaropvolgende Sondagaand onderneem.

Sop en sjerrie-aand

Winter is sinoniem met sop en die AP Kerk Rustenburg was
verheug om op Vrydag 15 Julie 2022 vir die eerste keer in drie
jaar weer 'n sop en sjerrie-funksie te kon aanbied. Die tema
was “Under the Sea” en die dekor sowel as die spyskaart het
hierby aangepas.

Ds. Nico het op gepaste wyse geopen en 'n Bybelvasvra met 'n
seetema aangebied, wat prettig en leersaam was. Teenwoordiges
het heerlik geéet aan mosselsop, vissop, “seepampoentjiesop”
(botterskorsiesop), “seewiersop” (broccolisop), heerlike vars
broodjies en natuurlik ook sjerrie in piepklein glasies.

Micky Badenhorst

Anja en Lidderd Grobler

Johan en Meredith de Waal

Tafel gedek vir “Under the

sea” sop en sjerrie-aand.

Hartenbos
vakansie-akkomodasie

Marjohandie Woonstel: 3 slaapkamer, 2 badkamer,
oopplan kombuis en leefarea. Slaap 6 persone.
DSTV, wasmasjien, skottelgoedwasser, tuimeldroeér,
onderdak ingeboude braai. Loopafstand van die see.

Die Huisie: 3 slaapkamer, 2 badkamers, oopplan
kombuis en leefarea. Slaap 6 persone. DSTV, was-
masjien, verskuifbare braaier. Loopafstand van die see.

Bring eie bad- en swemhanddoeke.

Geen troeteldiere of bediendes nie. Ds. Attie Boshoff - 071 229 3035
Felix Robertson - 064 144 2238
Kerkkantoor - 012 361 7574

Kontak Cornelle 082 377 4896

VIR ENIGE NAVRAE:

Evolusieleer: Gevaarlike leuens? 'n Alternatiewe siening’

Die Christenmens glo dat God in
beheer is; die heidenmens meen
dat dit toevalligheid is.

Natuurwette
Christenmense glo dat God die
Skepper van die hemel en die
aarde is (Twaalf Artikels). Hierdie
“skepping” sluit ook die gladde
ontwikkeling en funksionering
van die natuur in (bv. gravitasie,
veroudering, voortplanting, dood).
Die Bybel noem dit natuurwette.

Daar is ongelukkig
evolusioniste? wat glo dat die
natuur in sy geheel vanself ontstaan
en deur toeval ontwikkel het. Hulle
ontken dat 'n Hoér planmatigheid
bestaan. Gesien die Hoér plan-
matigheid in die skepping en
die funksionering daarvan, is
die toevallige ontstaan van die
aarde, lewe en denkvermoé, hoogs
onwaarskynlik.

Natuurwette is niks anders
as God se wil oor hoe die aarde/
kosmos moet funksioneer nie.
Hierdie natuurwette word oral
in die Bybel in eenvoudige taal
uiteengesit. Dit is beskikbaar vir
elke gelowige wat die Woord van
God intens bestudeer (vgl. Job
28:26; Job 34:12; Jer. 31:36).

Ouderdom van die kosmos’

Die Bybel leer: In die begin het

God die ganse heelal geskep

(NLV: Gén. 1:1a; kyk ook Joh.

1:3). Die skeppingsverhaal word
ten volle verwoord deur hierdie
nege woorde. In die begin. In die
vroeé ewigheid, toe daar nog niks
was nie, het God sekere primére
elemente (ander dimensies) geskep
waarmee Hy die deurlopende
evolusie/ontwikkeling in die natuur
kon deurvoer, naamlik: tyd, ruimte,

materie, kragte, lewe en denke.

Die skeppingsaankondiging van
Génesis 1:1a word onmiddellik
opgevolg deur die vermelding
van sommige van die sekondére
skeppinge, naamlik: ... die hemel
daarbo en die aarde hieronder
(Gén. 1:1b); Maar die aarde was
n vormlose, onbewoonbare massa,
en die diep waters was toegevou in
duisternis (Gén. 1:2). Tog het die
kragtige, skeppende Gees van God
oor die oppervlakte van die water
gesweef (Gén. 1:2). Geinterpreteerd
verwys ... hemel daarbo ... na die
oneindige, stergevulde ruimtes en
is ... aarde hieronder ... 'n direkte
verwysing na materie (aarde) wat
besig was om te ontwikkel en ...
diep waters ... n aanduiding dat
die ontwikkeling van die natuur
alreeds ver gevorder het. Voor die
tradisionele skeppingsverhaal wat
in Génesis 1:3-2:4 verwoord is, was
daar alreeds n geskape bedeling.

Vele moderne denkers en
filosowe (bv. Teilhard de Chardin)
is oortuig dat God se grootheid nie
aangetas word deur die argument
dat Hy gedurende die primére
skepping materie, energie, lewe en
denke geskep het nie; skeppinge
wat die inherente vermoé sou
hé om in meer komplekse
gasse, vloeistowwe, minerale,
lewensvorme, ensovoorts, te
ontwikkel. Hierdie ontwikkelinge
is deur God geinisieer en bly vas
en steeds onder sy beheer.

Génesis 1:3-2:4 is, indien
beoordeel as 'n skeppingsverhaal,
ten beste net 'n beskrywing van die
aarde se evolusionére ontwikkeling
waarin die “skeppende Gees van
God” orde gebring het in die
“vormlose, onbewoonbare massa”
deur middel van natuurwette en

die ontwikkelingspotensiaal wat Hy
in die materie, ensovoorts, geplant
het. Die jongste wetenskaplike
bewyse dui daarop dat die kosmos
13 780 miljoen jaar oud en die
aarde 4 500 miljoen jaar oud is. Dit
is geen weerspreking van God se
Woord nie.

Opsommend

God leer ons dat dit nie in sy

aard is om sy eie natuurwette

te verbreek nie. Daarom is

dit onsinnig om ’n filosofie te
ontwikkel waar aanvaar word dat
die kosmos (aarde ingesluit) net

7 000 jaar gelede in ses 24 uur
lange dae geskep is. Volgens
hierdie filosofie het God fossiele
van visse, reptiele en oerdiere
geskep wat Hy onder die slik, sand
en lawagesteentes weggesteek

het. Hierdie argeologiese
bewysstukke kla God dus aan asof
Hy ’n vals indruk wou skep van 'n
natuurontwikkeling wat tydsgewys
nie (kon) bestaan het nie.

Nee! God is Almagtig, Hy is
die bron van Wysheid en word
geensins beperk deur tyd nie.

Al verstaan wetenskaplikes nog
net ten dele (vgl. 1 Kor. 13:12),
belowe Hy dat ons mettertyd meer
volledig sal verstaan (kyk ook Jer.
23:20). Wat die ouderdom van

die kosmos betref, is daar min
Christene wat steeds glo (deur
Bybelinterpretasie) dat die kosmos
net 7 000-8000 jaar oud is. Die
kerk moet haar wetenskaplik-
opgeleide lidmate hierin vertrou!©

1 GD Botha (APK Bloemfontein-Noord) in
antwoord op die skrywe van JW Nel (DB Julie/
Augustus 2022). Verkort.

2 HAT definieer evolusie as die: (i) “ontstaan
van plant- en diersoorte uit ouer vorme”, (ii)
“geleidelike ontwikkeling”.

3 HAT: “die heelal/ruimte met al die sterre,
planete, ens.”.

WELKOM

Huldeblyk: Frans de Ridder

Gert Johannes Francois de Ridder is gebore op

22 Januarie 1934 en verwissel die tydelike met die ewige
op 30 Desember 2021. Hy het aan sy einde gekom na 'n
heupbreuk en COVID-19-verwante komplikasies.

Frans en Jeanne, sy eggenote, het kort nd die stigting van

die AP Kerk lidmate van die AP Kerk Welkom geword. Hy het
altyd die AP Kerk voorop gestel en was aktief betrokke by
kerklike aktfiwiteite. Saterdagoggende was hy en Jeanne reeds
vroeg in die kombuis doenig met die voorbereiding van kerrie

en rys vir die kerk se stalletjie by die vlooimark.

Hy het die meeste van die tyd in die amp van ouderling gedien. Sy liefde vir sang en musiek

het weerklank gevind waar hy die sang voor eredienste behartig het. Frans het die orrel en
trekklavier bespeel en dié talent gebruik om op te tree by gemeente-afsluitings. Hy het ook 'n groot
bewondering gekoester vir ons bekende digters en het dikwels van sy goeie geheue gebruik gemaak
om van hul gedigte voor te dra.

Frans was vriendelik, met 'n innemende geaardheid en 'n fyn sin vir humor. Hy was diep gelowig en
het dikwels laat blyk dat hy gereed is om sy Skepper te ontmoet. Frans, die gemeente in Welkom gun

jou die heerlike hemelse rus saam met jou Vader. Jou plekkie in die kerk is leeg!

Hannes van de Vyver

HAZYVIEW: TE KOOP/HUUR HAZYVIEW SELFSORG
Drievlak 4-slaapkamerhuis. Te koop: 2 miljoen ohb. VAKANSIEVERBLYF

Te huur: R11 000 p.m. (water/elektr. uitgesluit). 13 km vanaf KNP Phabenihek. R300 p.p. p/nag, ruim
13 km vanaf KNP Phabenihek, oop kombuis en leefarea, 3-slaapkamerhuis met swembad, braai-area, veilige
swembad, stoep, braai-area en afsonderlike 1% sk w/s. parkering, 2 addisionele kamers met badkamers.

SKAKEL RETHA (EIENAAR): 082 502 9584 | | SKAKEL RETHA (EIENAAR): 082 502 9584

Die Boekwinkel

LIG IN DUISTERNIS UITGEWERS

Bestel jou boeke aanlyn:
www.liginduisternis.co.za

E-boeke ook nou op
Amazon Kindle beskikbaar:
www.amazon.com

Pos beskikbaar: Administratiewe beampte

Pligte en verantwoordelikhede (opsomming):

Die doel van hierdie pos is om verantwoordelikheid te neem vir algemene administrasie, asook
sekretariéle verpligtinge vir beide die Direkteur van Kerkadministrasie en die Publikasieafdeling. Pligte
en verantwoordelikhede sluit onder meer die volgende in:

Behartig die skakelbord, elektroniese navrae en korrespondensie (soos toegewys).

Tree op as sekretaresse vir die Direkteur van Kerkadministrasie (met take soos toegewys deur die

direkteur).

Ontvang besoekers en pas toegangsbeheer toe.

Liassering en digitalisering van dokumente, asook die implementering van 'n wolkgebaseerde liasseerstelsel.

Behartig reélings ten opsigte van kommissievergaderings.

Reél hospitaalbesoeke en preekbeurte.

Skakeling met die Departement van Binnelandse Sake rakende die registrasie en administrasie van

huweliksbevestigers.

Byhou en dokumentering van gemeente-inligting vir die webblad, Die Boodskapper en Statistiek

en Inligting.

Help met die samestelling van die publikasie Statistiek en Inligting.

Administratiewe take vir Lig in Duisternis Uitgewers wat insluit:

- Verwerking en liassering van dokumentasie en kontrakte.

- Aanvra van kwotasies.

— Algemene korrespondensie in verband met publikasies, Die Boodskapper en Lig in Duisternis
Produksies.

- Berekening en voorlegging van rekeninge ten opsigte van die betaling van kliénte soos
illustreerders, setters en drukkers.

- Berekening en voorlegging van skrywers- (tantieme) en keurdersvergoeding.

- Versending van pligleweringseksemplare na biblioteke, skrywers en toepaslike instansies/persone.

- Alle verantwoordelikhede met betrekking tot advertensies vir Die Boodskapper.

Vereistes vir die pos:

Opleiding in kantooradministrasie.

Volledig rekenaarvaardig met kennis en ervaring van Microsoft Office.

Bekend met wolkgebaseerde stelsels, byvoorbeeld Google Drive, ensovoorts (ontwikkeling en gebruik).
Kennis van WhatsApp Business en ander multimediaplatforms (Facebook, Instagram, Twitter, ens.)
Sterk organisatoriese, analitiese en administratiewe vaardighede.

Bewese ervaring in administrasie (5 jaar).

Goeie en professionele menseverhoudinge.

Uitstekende skryf- en kommunikasievaardighede, asook goeie menseverhoudinge.

Betroubaar en in staat om vertroulike inligting met oorleg te hanteer.

‘n Kompeterende salaris en byvoordele word aangebied. Diensaanvaarding: 1 Januarie 2023.

Vir ’n volledige pligstaat en aansoekvorm, stuur gerus ’n e-pos na direkteur@apk.co.za

Gemeentenuus }"\

WELKOM

Huldeblyk: Thomas Lovell Hollis
(27 Julie 1937 - 22 April 2022)

Die Here het gegee en die Here het geneem. Dit was ons Vader se
wil om Thomas in die rype ouderdom van 84 jaar en 8 maande na
sy ewige woning te neem. Sy gesondheid het die afgelope tyd vinnig
verswak en hy sterf weens agtereenvolgende beroerte-aanvalle.

Thomas en Helga het hulle in Welkom gevestig nadat hulle vir jare
lidmate was van die AP Kerk Moot Sentraal, Pretoria, waar Thomas
ook as ouderling gedien het. Hy was by die bankwese betrokke waar
hy 'n senior posisie beklee het.

Die AP Kerk Welkom sal Thomas onthou as 'n diep gelowige lidmaat, wat naby sy Here geleef het

— daarvan getuig sy gereelde kerkbywoning. Die treffende en diepsinnige wyse waarop hy tydens
bidure tot sy Vader gebid het, was hartroerend. 'n Uitstaande kenmerk was sy hoflikheid en minsame
persoonlikheid, vandaar die opmerking deur 'n kerkraadslid: “Hy was 'n regte ‘gentleman’”.

Aan Helga en sy familie: Kyk op na die almagtige Vader en Hy sal julle lei, ondersteun en vertroos

met die verlies wat julle gely het.

Thomas, die AP Kerk Welkom neem met hartseer afskeid, maar ons gun jou die heerlike ewige rus in

die hiernamaals. Ons weet waar jy is.

Hannes van de Vyver

Thomas Hollis

met Piter & Piter

Wennie du Plessis, Jan Smuts
en die 1948-verkiesing

Dr. Pieter Mulder

“Wie was Wennie du Plessis?” vra iemand my. Hy het wel al van die Wennie du Plessis
Hoérskool gehoor. Wennie was 'n vurige Afrikaner. In 1945 is hy daaroor op onregverdige
wyse deur Jan Smuts uit die staatsdiens geskop. Na 21 jaar in die staatsdiens moes hy
sy motor verkoop vir 'n inkomste.

oor die 1948-verkiesing nooi advokaat ]G Strij-

dom, destydse leier van die Nasionale Party (ook
Natte) in Transvaal, Wennie vir ete. Hy soek kan-
didate vir moeilik-wenbare setels. Standerton is so
'n kiesafdeling. Jan Smuts, as Eerste Minister, is reeds
vir 24 jaar die parlementslid vir Standerton. By vier
agtereenvolgende verkiesings het die kiesers hom
telkens herkies. Smuts is 'n wéreldfiguur. Hy het in
die twee Weéreldoorloé bekendheid verwerf.

Geen senior Nat-leier kom hou 'n vergadering op Stan-
derton nie. Volgens hulle is Standerton 'n onoorwinbare
Sap-setel. Hulle konsentreer eerder op die grenssetels
wat dalk gewen kan word.

Die Engelse koerant Star besoek Standerton. Hulle vra
Wennie wat hy dink sy kanse teen so 'n internasionaal
bekende teenstander is?

'n Groot gedeelte van die aanhef van die
handves van die Verenigde Volkeorganisasie
het hy geskryf. Hy was kanselier van Cam-
bridge Universiteit in Brittanje en ontvang
wéreldwyd eredoktorsgrade.

Wennie worstel of hy teen Smuts moet staan.
'n Oorweging was Smuts se aankondiging
dat hy immigrasie na Suid-Afrika gaan
versnel. In die eerste twee jaar na hierdie
aankondiging kom 64 631 oorwegend
Britse immigrante na Suid-Afrika. Hulle
kan binne twee jaar stemreg kry. Deneys Reitz, 'n
Smuts-minister, spel die werklike redes uit. Dit het
min met die ekonomie te doen. Die hoofdoel is “to
plough the Afrikaner under” verduidelik hy. Afrika-
nergetalle moet nooit weer genoeg wees dat die Natte
'n verkiesing kan wen nie. Wennie besef dat om Smuts
se immigrasieplan in sy spore te stuit, die Nasionale
Party hierdie verkiesing moet wen. Wennie willig in
om op Standerton te staan.

Hy begin sy verkiesingsveldtog sonder enige geld. Sy
verkiesingskantoor is 'n ou sinkhuisie in die middel
van Standerton. Wennie is 'n onervare kandidaat en
'n vreemdeling op Standerton. Smuts se Sappe (Suid-
Afrikaanse Party) is verlig oor die “vaal seuntjie van
Pretoria” wat as Nat-kandidaat dit in Sap-kontrei waag.
Die vorige verkiesing het Smuts met byna 'n 1 000
stemme gewen. Hulle is houtgerus en begin baie laat
met hul verkiesingsveldtog.

Wennie antwoord: “Dieselfde
kanse as wat Dawid teen Goliat
gehad het.” Wennie kon in die
verslaggewer se 0é sien hoe hy
hom jammer Kry oor sy naiwiteit
om teen Smuts te staan.

Eers hou Wennie-hulle kleiner plat-
telandse vergaderings. Die verga-
derings is baie suksesvol. Stadig
begin die entoesiasme oplaai. Dit
spoel oor na ander dele van die kies-
afdeling. Uiteindelik voel hulle die tyd is ryp vir 'n
Nat-vergadering op Standerton. Dit is 'n oorweldigende
sukses. Die mense begin praat. Dalkis hier iets groots
aan die gebeur.

Die Sappe skrik nou wakker. Inderhaas word Smuts uit
Pretoria ontbied. 'n Paar Sap-vergaderings word gehou.
Die hoogtepuntis 'n opelugvergadering op Standerton
met Smuts as spreker. Meer as 1 200 mense daag op.

Die Natte reageer met 'n laaste vergadering op Stander-
ton kort voor stemdag. Dieselfde aand hou die Sappe
'n dans in die stadsaal as die begin van hul oorwin-
ningsfees. Meer as 2 500 entoesiastiese mense daag
by die Nat-vergadering op. Wennie vra die skare om
doodstil te bly en te luister. “Hoor julle wat ek hoor,”
vra hy die gehoor. Hulle hoor die dansmusiek vanuit
die stadsaal. “Nero speel viool, terwyl Rome brand!”
som Wennie dit op.

Vervolg op bl. 40




VAN KARSTOELTJIE TOT BESTUURDER

Werk vroegtydig aan jou
kinders se erfporsie

Charlotte Fourie

CCY ' kenjou pais op pad om jul erfporsie te spandeer!”

spot my ma gereeld wanneer sy en my pa op n
uitstappie gaan. My ma se hart is klein en sy voel dan
altyd vinnig skuldig oor haar grappie en voeg saggies
by: “Onthou, julle het mos eintlik klaar jul erfporsies
gekry” My ma verwys hier na al die hulp wat my ouers
ons oor die jare gebied het toe ons grootmensdinge
moes doen soos huiskoop, of skielik 'n kamer vir 'n nuwe
baba moes inrig. Maar ek wonder of sy werklik besef
watter waarhede in daardie tweede sin van haar skuil.

In die boek Outliers argumenteer Malcolm Gladwell dat
die storie van sukses baie anders lyk as wat die wéreld
vir ons vertel. Hy vertel dat as ons werklik wil verstaan
waarom sekere mense floreer, ons rondom hulle moet
kyk na dinge soos hul familie en selfs hul geboorteplek.

“Julle het mos eintlik klaar julle erfporsies gekry”
My ma is natuurlik reg. Ons het reeds ons erfporsie
gekry, maar ek praat nie hier van die finansiéle bydraes
tot ons eerste huis, die meubels in die sitkamer of die
hope klere wat ons kinders elke seisoen kry nie. Ons
erfporsie het 'n baie langer rakleeftyd — ons erfporsie is
'n begronde Christelike lewens- en wéreldbeskouing,
waardes wat ons met 'n ruggraat toerus en 'n identiteit
was ons plaaslik anker, maar internasionaal bemagtig.
Ons erfporsie anker ons in 'n gemeenskap, gee ons self-
vertroue om te deel in die Afrikanerkultuur en hou ons
oé na Bo gerig. Die snelle agteruitgang van die ekono-
mie gaan ons nog swaar tref, maar te danke aan ons
erfporsie, sal ons kan opstaan en vooruitgaan, nes talle
geslagte voor ons.

Deel wees aan 'n gemeenskap

Vandat ek kan onthou het my ouers baie goeie vriende.
Vriende wat ons sien grootword het. Toe ek en my man
nog onervare grootmense was en ons ons troue se gaste-
lys moes vasstel, het ons altyd gewonder waarom dit dan

nou s6 belangrik is dat al hierdie jarelange vriende van
my ouers ook daar moet wees. Dit is eers drie kinders
later wat ons die betekenis hiervan kan verstaan. As ek
weer kon kies, het ek elke liewe familielid, vriend van
ons ouers en gemeentelid genooi om ons bruilof te vier.
My ouers se vriendskappe was dalk nie doelbewus gekies
om ons groot te maak nie, maar dit het nietemin 'n baie
groot impak op ons karaktervorming en identiteit gehad.

“It takes a village to raise a child,” sé die man agter die
toonbank by Checkers toe ek rondom Vadersdag wou
weet of hy ook ’n pa is. “Nee,” gaan hy voort, “maar elke
dag help ek om ander mense se kinders groot te maak
deur my optrede agter die toonbank of by die huis.” Ek
was natuurlik stomgeslaan oor sy antwoord. Toe besef
ek — hierdie man is ook deel van die gemeenskap waaraan
my kinders blootstelling kry wanneer ek hulle almal in 'n
winkeltrollie laai om inkopies te doen. Hierdie gedagte
het my ook bietjie ongemaklik laat voel, want nie almal
wat by Checkers werk, deel hierdie man se siening nie.
Ek het dadelik begin wonder hoe ek myself kan omring
met die voorbeelde wat my kinders nodig het.

In 'n wéreld waar die individu op die troon sit, met 'n
skoolkurrikulum wat nie skroom om die ongebalan-
seerde belangrikheid van die individu te beklemtoon
nie, was 6ns in ons jongdae deurgaans aan die teendeel
blootgestel: Die idee dat die individu nie alleen kan flo-
reer nie, maar dat jy 'n gemeenskap en vriende rondom
jou nodig het. Ek weet dat ons die kinders nooit sal kan
weghou van die mense wat nie ons lewens- en wéreld-
beskouing deel nie, maar ons kan wel poog om vir hulle
meer blootstelling te gee aan “ons mense” as aan ander.

Die “eie” gemeenskap en jou kind se sukses
Skielik onthou ek ook die woorde van ’n spreker by die
onlangse Simposium vir Gemeenskapsontwikkeling van

1 https://youtu.be/Aj6ifrUOy48

Solidariteit Helpende Hand.! Die spreker het gesé dat
hy en sy kinders nooit op straat sonder heenkome sal
beland nie — nie omdat hulle welvarend en geleerd is
nie, maar omdat daar 'n gemeenskap rondom hulle is
wat dit nie sal toelaat nie. Ek kan dit beaam - sou dinge
baie skeefloop vir my gesin, sal nie een van my ouers se
vriende, ongeag wanneer ek hulle laas gesien het, toelaat
dat ek en my gesin op straat beland nie. Dit is die krag
van ‘n “eie” gemeenskap - 'n netwerk van mense wat
mekaar ondersteun en mekaar se sukses bepaal. As
elkeen net sy eie belange bevorder, sal slegs persoonlike
belange daarby baat, maar as ons saam dink, saam werk,
saam bid en saam bou, sal ons mekaar se belange kan
bevorder. 'n “Eie” gemeenskap skep hoop en verseker
ons kinders van 'n “eie” toekoms.

Ek en my man sal nie noodwendig eendag dieselfde
bydraes tot ons kinders se huise of tersiére opleiding kan
gee as wat ons ouers vir ons gegee het nie, maar ons kan
wel vir hulle 'n vroeé erfporsie gee wat hulle in 'n ge-
meenskap anker wat hul sukses sal verseker. Ek is self
baie menssku en probeer myself gereeld oortuig dat n
Saterdagmiddagbraai by vriende nie nodig is om die
vriendskap aan die gang te hou nie, of dat 'n misgeloopte
kuier by die kerk nie 'n blywende negatiewe effek gaan
hé nie. Nou weet ek dat die braai of gemeentekamp nie
soseer oor my, die vriendskap, of die kerk se vooruitgang
gaan nie, maar oor die blootstelling wat my kinders aan
die krag van 'n gemeenskap kry. Nou trek ek maar aan,
koop boereworsrolletjies en ry die 15 km om by my
vriende te gaan braai.©

Vervolg vanaf bl. 38

Wennie du Plessis, Jan Smuts en die 1948-verkiesing

Stemdag breek aan. Smuts se werkers is duidelik ryker
as Wennie s'n. Wennie verduidelik: “Hulle het geld,
ons het idealisme. Idealisme wat nie met geld gekoop
kan word nie.”

Negeuur daag Jan Smuts op. 'n Reusekommando amps-
draers met Sap-rosette volg hom. Motors met lappe
agterop ry kiesers aan. Stem vir Wennie du Plessis
staan op 'n lap. Wennie kan nie wen nie, reageer die
Sappe hierop. Siekes word uit siekbeddens aangery.
Die stempersentasie word 90%.

Negeuur die aand sluit die stembusse. Almal is moeg.
Die landdros reél dat hulle eers die volgende oggend
begin tel. Jan Smuts is terug na Pretoria. Hy vind dit
nie nodig om vir die tellery te bly nie.

Die oggend by die tellery spog die Sap-voorsitter dat
hulle met 1 200 stemme gaan wen. Wennie se syfers
wys dat die Sappe met tussen 200 tot 300 stemme
verloor het. By wie was die liegstem?

Die stemme word in twee bababaddens gegooi. Tot die
Sappe se ontsteltenis bly die twee hopies ewe hoog. Die
Sap-voorsitter sé benoud aan Wennie: “Ons kan liewer
al die setels verloor — maar as ons hierdie een verloor,
gaan dit 'n ramp wees!”

Negeuur die aand kondig die landdros in die saal die uit-
slag aan: Du Plessis - 3 759 stemme; Smuts - 3 535 stem-
me. Wennie wen! Die Nat-meerderheid is 224 stemme.
Daar is geen gejuig in die saal nie - net 'n geskokte stilte.

Meer as’'n 1 000 mense wag voor die landdroskantoor.
Die landdros se hand bewe so dat hy nie die finale
uitslag kan uitskryf nie. Hy hou later sy skrythand met
sy ander hand vas. Daar word gevoel dat Jan Smuts in
Pretoria eers laat weet moet word voordat die uitslag
openbaar gemaak word.

Toe die landdroskantoor se deur uiteindelik oopgaan,
sak 'n doodse stilte oor die skare. Die afwagting en
spanning kan op elkeen se gesig gesien word.

Toe die uitslag gelees word, bars die skare in 'n gejuig
los. Die laaste deel van die aankondiging is onhoorbaar.
Een Nat-ondersteuner ruk die landdros heen en weer
van blydskap. Wennie probeer sonder sukses die skare
tot bedaring bring om 'n paar woorde van dank te sé.

'n Sterk Nat tel Wennie op sy skouers. Hulle dra hom
straat-af. Vir die eerste keer in die geskiedenis is Stan-
derton Nat-kontrei. Die Natte het geen oorwinningsfees
gereél nie. Hulle gaan maar na hul sinkhuisie.

Met sowat 1 000 mense om die geboutjie, tel hulle Wen-
nie op 'n lendelam tafeltjie vir 'n toespraak. Die skare
begin spontaan Prys die Heer sing. Die kele is dik en
sommige kan nie sing nie soos hulle huil.

Die uitslag stuur 'n skokgolf oor Suid-Afrika en die
wéreld. 'n Onbekende, afgedankte staatsamptenaar
wen die Eerste Minister! Die les is eenvoudig: Die er-
kenning wat iemand in die wéreld kry, help niks as jy
in die proses voeling met jou eie mense verloor nie.©










